
Апхуэдэ фIэщыгъэ зиIэ дзэ-патриот 
Iуэху гъатхэпэм и 9-м Налшык ще-
кIуэкIынущ. Урысей псор къызэ щIэ-
зыубыдэ мы Iуэхур щыщIадзэнур ира-
гъэхьэлIащ Хэкум и ХъумакIуэм и 
 махуэм - мазаем и 23-м. 

МОСКВА и Киев вокзалым къытекIы-
нурэ, агитацэ мафIэгур гъуэгу техьэнущ, 
Къэбэрдей-Балъкъэрым ар къэсынущ 
гъатхэпэм и 9-м. Урысей Федерацэм и 
щIыналъэхэр зэщIагъэхьа иужь, Iуэхур 
накъыгъэм и 8-м къалащхьэм и Беларус 
вокзалым щиухынущ, Хэку зауэшхуэм 
къыщытхьа ТекIуэныгъэр щыдгъэлъэпIэ-
ну махуэм и пэ къихуэу. 

Зауэ Iуэху хэхам теухуа вагон-музей-
хэмрэ къуентхъыу къаIэрыхьа дзэ техни-
кэр зэрыт платформэхэмрэ зыхэт «Пэ-
жыращ къару зиIэр» мафIэгум Къэ бэр-
дей -Балъкъэрым и щыхьэрым хэIэты-
кIауэ ягъэлъапIэу щыIущIэнущ. Абы 
хэ тынухэм папщIэ щыIэнущ Iэщэхэм я 
гъэлъэгъуэныгъэ, ахэр едэIуэфынущ 
31681 зауэлI частым и оркестрым игъэза-
щIэ макъамэхэм. Iэщэхэр зэрызэпкъра-

Ново-Ивановскэ къуа-
жэм щагъэлъапIащ «Ле-
нинцы» мэкъумэш зэ-
гухьэныгъэр къызэ рыу-
нэхурэ илъэс 95-рэ зэ-
рырикъур.

А IУЭХУМ хэтащ КъБР-м  
и Парламентым и Уна-
фэщI Егоровэ Татьянэ, 
КъБР-м и Правительствэм 
и УнафэщIым и япэ къуэ-
дзэ Говоров Сергей, 
 КъБР-м и Парламентым 
Мэкъумэш IуэхухэмкIэ, 
щIыуэпсыр къэгъэсэ бэ пы-
нымкIэ, экологиемрэ ды-
къэзыухъуреихь дунейр 
хъумэнымкIэ и комите -
тым и унафэщI ТекIушэ 
Артур, КъБР-м мэкъумэш 
IэнатIэмкIэ и министр Сы-
жажэ Хьэсэн, Май рай о-
ным и щIыпIэ админи-
страцэм и Iэтащхьэ Саен-
кэ Татьянэ сымэ.

Зэхыхьэр къыщызэIуи-
хым, Егоровэ Татьянэ 
къы зэ хуэсахэм махуэш-
хуэм кIэ ехъуэхъуащ. 

- КъБР-м и Парламен-
тым и депутатхэм къаб-
гъэдэкIыу, си гуапэу сы-
ны вохъуэхъу мэкъумэш Iэ-
натIэ нэхъ ин дыдэхэм 
ящыщ, апхуэдэуи респуб-
ликэм щынэхъыжь «Ле-
нинцы» зэгухьэныгъэр 
илъэс 95-рэ зэрырикъум-
кIэ, - жиIащ Егоровэм. - 
ЩIым телэжьэным сыт 
хуэдэ зэманми мыхьэ-
нэшхуэ иIэу щытащ. 
Мэкъу мэш щымыIэмэ, 
цIыхур псэуфынукъым. 
Пэжщ, фи лэжьыгъэр 

Хабзэ зэрыхъуам тету, КъБР-м и Iэта-
щхьэ КIуэкIуэ Казбек щIэх-щIэхыурэ 
 яхуозэ зи щхьэ IуэхукIэ зыкъыхуэзы-
гъазэ цIыхухэм. Иджыблагъэ яIущIащ 
 гъунэгъу щIыналъэм щекIуэкI дзэ Iуэху 
хэхам (СВО) хэт зауэлIхэм я Iыхьлыхэм 
ящыщхэм. 

АБЫХЭМ республикэм и пашэм зэрызы-
къызыхуагъэза упщIэхэр епхащ комму-

нальнэ-псэупIэ Iуэхугъуэхэм, медицинэ, со-
циальнэ дэIэпыкъуныгъэхэм. Зэхуэзахэр 
теп сэлъыхьащ щIыпIэ администрацэхэмрэ 
«Хэкум и хъумакIуэхэр» фондымрэ зэры зэ-
дэлажьэ щIыкIэхэм. 

Зыкъызыхуэзыгъэза дэтхэнэри зытекIу -
хьа Iуэхугъуэхэм гулъытэ хэхаи дэIэпыкъу-
ныгъи ягъуэтынущ. 

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ КIуэкIуэ Казбек 
 республикэм и цIыхухэм ехъуэхъуащ 
 Iуащхьэмахуэ лъапэ нэмыцэ-фашист зэ-
рыпхъуакIуэхэм къызэрыIэщIагъэкIыж-
рэ илъэс 81-рэ зэрырикъумкIэ.

«ИЛЪЭС 81-рэ ипэкIэ Iуащхьэмахуэ и 
 щыгум щекIуэкIа зэхэуэ гуащIэхэм иужькIэ 
абы щагъэувауэ щытащ СССР-м и къэрал 
ныпыр.

Кавказым щхьэкIэ екIуэкIа зауэм и 
тхыдэм а и напэкIуэцIым къыщыхэгъэщащ 
совет сэлэтхэмрэ офицерхэмрэ зэрахьа 
лIы гъэмрэ хахуагъэмрэ. А зэхэуэр телъы-
джэ ищIащ бгы защIэу щыт щIыпIэм зэры-
щекIуэкIам. 

1943 гъэм и мазаем Гусев Александррэ 
Гусак Николайрэ я унафэм щIэту совет 
дзэлI-альпинист 20 Iуащхьэмахуэ дэкIуеяуэ 
щытащ. Мазаем и 13-м дунейм и щытыкIэр 
хуабжьу къызэIыхьа пэтми, Iуащхьэм и 
 къуэкIыпIэ лъэныкъуэр къаубыдыжат икIи я 
къалэныр ягъэзэщIат.

ДзэлI-альпинистхэм къагъэна тхыгъэм 
итт: «Iуащхьэмахуэ дызэрыдэкIар тедухуащ 
Кавказыр нэмыцэхэм къазэрыIэщIэдгъэ-
кIы жамрэ щIыхь зиIэ ди Армэ Плъыжьыр 
къызэрызэрагъэпэщрэ илъэс 25-рэ зэрыри-
къум. Закавказье фронтым и Iэтащхьэм и 

унафэкIэ, гупым нэмыцэ-фашистхэм я бэ-
ракъыр къыфIэтхыжри СССР-м и Нып 
плъыжьыр дгъэуващ».

Мазаем и 17-м ди къэралым и текIуэ-
ныгъэ ныпыр Iуащхьэмахуэ и къуэкIыпIэ 
щыгуми щагъэуващ.

Абдеж щекIуэкIа зауэм и щIыхькIэ метр 
3800-рэ зи лъагагъ щIыпIэм «Iуащхьэмахуэ 
лъапэ зыхъума лIыхъужьхэм папщIэ» 
 фэеплъ цIэрыIуэр ягъэуващ.

Фигу къэдгъэкIыжынщи, а фэеплъыр 
 тепловоз щащIу Луганск дэт заводым ща-
щIащ икIи 1987 гъэм луганск альпинистхэм 
ягъэувауэ щытащ. Ноби а фэеплъым экс -
педицэхэр макIуэ, апхуэдэ гупхэм яхэтщ 
Донбасс щыщхэри. Лъэпкъыбэу щыт ди 
къэралыр абы щыгъуэми ноби зэкъуэтщ.

1942 - 1943 гъэхэм Iуащхьэмахуэ яхъумэу 
хэкIуэда зауэлIхэр Терскол щащIалъхьащ - 
а щIыпIэм абыхэм мемориал щыхуагъэу-
ващ.

Кавказым щхьэкIэ екIуэкIа зауэм и ЛIы-
хъужьхэм я фэеплъыр зэи тщыгъупщэну-
къым, зи сабийхэм, абыхэм я щIэблэм ма-
мырыгъэкIа яхуэупса, ахэр къыщыхъуа 
щIыгум щыпсэуну икIи щылэжьэну Iэмал 
езыта щIалэ хахуэхэм я пщIэмрэ щIыхьымрэ 
мыкIуэдыжынщ», - итщ республикэм и Iэ-
тащхьэм цIыхухэм зэрызахуигъазэм.

Урысей Федерацэм и Правительствэм и вице-премьер 
Хуснуллин Марат иджыблагъэ иригъэкIуэкIащ Прави-
тельствэм щIыналъэхэм зегъэужьынымкIэ и комиссэм и 
президиумым и зэIущIэ. Абы щытепсэлъыхьащ 2024 
 къапэщылъ лэжьыгъэхэмрэ лъэпкъ пэхуэщIэм къыщы-
гъэлъэгъуа къалэнхэмрэ гъэзэщIа хъун папщIэ ящIэну 
 къапэщытхэм, япэ игъэщыпхъэхэм.

ХУСНУЛЛИН Марат къыхигъэщащ псэупIэу яухуэм и куэ-
дагъым къызэрыхэхъуэр, къуажэ щIыпIэхэм зэпэщу зе-
гъэужьыным зэрегугъупхъэр икIи, абы къыхэкIыу, щIына-
лъэхэм я унафэщIхэр къыхуриджащ а лэжьыгъэр къамы-
гъэтIэсхъэну. УнафэщIым зэIущIэм хэтхэм гу лъаригъэтащ 
къалэдэсхэм я псэукIэр иджырей мардэхэм къитIасэу егъэ-
фIэкIуэным мыхьэнэшхуэ зэрыратыр икIи цIыхухэр щыпсэу 
щIыпIэхэм ящыщу зэIузэпэщ ящIынухэр онлайн-IэIэткIэ 
 къыхахын папщIэ щIыналъэхэм гъатхэпэм и 15 - мэлыжьы-
хьым и 30-хэм къриубыдэу щрагъэкIуэкIыну Iуэхугъуэр я нэIэ 
щIагъэтын зэрыхуейми тригъэчыныхьащ. 

УФ-м ухуэныгъэмрэ ЖКХ-кIэ и министр Файзуллин Ирек 
абы дыщIигъужу жиIащ «ПсэупIэмрэ къалэ щыIэкIэмрэ» 
къэрал пэхуэщIэм ипкъ иткIэ жылагъуэ щIыпIэ 3917-рэ, унэ 
пщIантIэу 2584-рэ зэIузэпэщ зэращIынур. Къэбэрдей-Балъ-
къэрым а пэхуэщIэм хыхьэу зыхуей щыхуагъэзэнущ цIыхухэр 
нэхъыбэу щызэхуэс жылагъуэ щIыпIэу 27-рэ, фэтэр куэду 
зэхэт унэхэм я пщIантIэу 30-рэ. Абы ехьэлIауэ республикэм 
 зэгурыIуэныгъэ ирищIылIащ УФ-м Ухуэныгъэмрэ ЖКХ-мкIэ и 
министерствэм. Абы трагъэкIуэдэну сом мелуан 225,6-м 
 щыщу мелуан 218,8-р къэрал бюджетым къыхэкIынущ, мел-
уани 2,2-м щIигъур КъБР-м и бюджетым, сом мелуани 4,5-м 
нэблагъэр щIыналъэ бюджетым къыхэкIынущ. Иджыпсту 
щIыналъэхэм щаубзыху лэжьыгъэхэр щрагъэкIуэкIыну щIы-
пIэхэмрэ абы текIуэдэнум и куэдагъымрэ.

ХЬЭЩЫКЪУЕЙ  Олег. 

ЦIыхухэм я псэукIэм и фIа-
гъыр 2023 гъэм зыхуэдар щы-
зэпалъытым наIуэ къызэры-
хъуамкIэ, Къэбэрдей-Балъкъэ-
рым Кавказ Ищхъэрэм етIуанэ 
увыпIэр щиубыдащ. Ар къы зэ-
рапщыта Iуэхугъуэ 66-мкIэ ди 
республикэм балл 46-рэ къра-
тащ. АбыкIэ къытщхьэщыкIащ 
Ставрополь краймрэ (балл 58,8-
рэ) Осетие Ищхъэрэ - Аланием-
рэ.

КЪЭПЩЫТЭНЫГЪЭХЭМ къы-
зэра гъэлъэгъуамкIэ, 2023 гъэм 
цIыхухэм я псэукIэр къэралым и 
щIыналъэхэм я нэхъыбэм ще-
фIэкIуащ, ауэ щелъэхъшэхахэри 
щыIэщ - Чукоткэ автономнэ ок-
ругым, Белгород, Магадан, Псков 
областхэм. 

ЦIыхухэм я псэукIэм и фIа-
гъымкIэ, илъэс ипэкIи хуэдэу, 
пэрытхэщ Мэзкуу, Санкт-Петер-
бург къалэхэмрэ Мэзкуу облас-
тымрэ. Рейтингым и икIэ дыдэм 
щытщ Журт автоном округыр, 
Ингуш республикэр, Тыва щIына-
лъэр. 

БАТОКЪУЭ  Албэч.

УФ-м и къалэ мыинхэмрэ 
тхыдэ мыхьэнэ зиIэ жылэхэмрэ 
дэсхэм я щыIэкIэ-псэукIэр зэ Iу-
зэпэщ щIыным ехьэлIауэ екIуэ-
кIа 8-нэ урысейпсо зэ хьэ зэ- 
хуэм нэхъыфIу къыщалъыта-
хэм ящыщщ Къэбэрдей-Балъ-
къэрым и Шэджэм, Май 
къа лэхэм ягъэхьэзыра пэхуэ-
щIэхэр (проектхэр) икIи абы 
къы щыгъэлъэгъуа Iуэхугъуэхэр 
ягъэзэ щIэн щIадзащ. 

МАЙ щIыналъэм и щыхьэрым 
«Къалэ утыку» пэхуэщIэм ипкъ 
иткIэ къалэкур къагъэщIэрэ щIэ-
жынущ икIи зыхуей-зыхуэфIхэм-
кIэ къызэрагъэпэщынущ. Абы те-
кIуэдэну сом мелуани 114-р къа-
лэ, республикэ, щIыналъэ бюд-
жетхэм къыхэкIынущ. 

Шэджэм къалэм и «Шэджэм. 
ИпэкIэ кIуэтэн» пэхуэщIэм хы-
хьэу зэIузэпэщ ящIынущ КIарэм и 
цIэр зезыхьэ уэрамым, Надреч-
нэм, Мамбэтхэ я цIэр зезыхьэ 
уэрамым я зэхуакум дэлъымрэ, 
Шэджэм псым къедза щIыпIэ-
хэмрэ. А лэжьыгъэхэм къыхуа-
гъэсэбэпыну къагъэлъэгъуа сом 
мелуани 127,6-ри къэрал, рес-
публикэ, щIыналъэ бюджетхэм 
къы хыхынущ. 

КъалитIми щрагъэкIуэкI лэжьы-
гъэхэр гъэмахуэм икIэхэм зэфIа-
гъэкIыну я мурадщ.

АЛЫДЖЫКЪУЭ  Атмир.

Япэ  игъэщыпхъэхэр 
ягъэнаIуэ

Iэтащхьэр цIыхухэм яхуозэ Я пщIэмрэ щIыхьымрэ
мыкIуэдыжынщ

Илъэс 95-р ягъэлъапIэ
 гугъущ, абы къаруи Iэза-
гъи епхьэлIэн хуейщ, ауэ 
IуэхущIапIэм и лэ жьа-
кIуэхэр сыт щыгъуи а къа-
лэн мы тыншыр къай-
хъулIэу щытащ. 

Нобэ республикэм и 
 мэкъумэш IэнатIэр уи нэгу 
къыпхуэщIэгъэхьэнукъым 
«Ленинцы» зэгухьэныгъэр 
хэмыту. ЦIыхубэр мэкъу-
мэшкIэ къызэгъэпэщы-
ным рэ къуажэм, райо-
ным, ди республикэм я 
зыужьыныгъэмрэ хуэфщI 
хэлъхьэныгъэм уасэ иIэ-
къым.

IэрыщI куэд щыщыIэ 
нобэрей зэманым икъу кIэ 

мыхьэнэшхуэ иIэщ фэ 
къыщIэвгъэкIыр зэры-
къабзэм. Нэхъыщхьэра-
щи, республикэм щып-
сэухэми абы и хьэщIэхэ-
ми ахэр я гум дохьэ. 
 ФIагъ лъагэ зиIэ ерыс-
къыхэкIхэр къы щIы во-
гъэкIри, абыхэм щIэ уп щIэ 
яIэщ, гъэлъэ гъуэны гъэ-
хэмрэ жармы кIэхэмрэ 
къы щыхагъэщ. ФIыщIэ 
фхудощI апхуэдэ лэжьы-
гъэшхуэ зэревгъэкIуэ-
кIым папщIэ. 

Махуэшхуэр щIэдгъэ-
лъапIэр тхыдэм и напэ-
кIуэцIхэр адэкIэ зэры-
зэдгъэдзэкI къудейра-

къым, атIэ ар IэмалыфIщ 
IуэхущIапIэм и зыужьыны-
гъэм телэжьахэм пщIэ 
яхуэтщIыжынымкIэ. Зы 
щIэб лэкъым мы IэнатIэм 
зи зэфIэкI, къару, Iэзагъ 
езыхьэлIар. Фигу къэзгъэ-
кIыжыну сыхуейт иужьрей 
илъэс 25-м «Ленинцы» 
 зэгухьэныгъэм ехъулIэны-
гъэшхуэхэр къыхуэзыхьа 
Бердюжэ Владимир. Къэ-
Iуэтэгъуейщ абы мы Iэна-
тIэр егъэфIэкIуэным хуи-
щIа хэлъхьэныгъэр зыхуэ-
дизыр. Ар сыт щыгъуи ди 
гуапэу дигу къыдогъэ-
кIыж. 

Ново-Ивановскэ къуа-
жэм и IуэхущIапIэ нэ-
хъыщхьэм къыпэщылъщ 
лIэщIыгъуэ ныбжьыр 
игъэ лъэпIэнри. Си фIэщ 
мэхъу, хабзэ дахэ зэры-
хъуауэ, адэкIи фи ехъу-
лIэныгъэхэм зэрыпыфщэ-
нур, къыщIэвгъэкIым я 
фIа гъым фызэрегугъу-
нур. 

Егоровэм къызэхуэса-
хэм ехъулIэныгъэ куэд 
иджыри яIэну, я мурад-
хэр къехъулIэну ехъуэ-
хъуащ.

Мэкъумэш IэнатIэм 
хуащI хэлъхьэныгъэм па-
пщIэ, КъБР-м и Парла-
ментым и ЩIыхь тхылъыр 
хуагъэфэщащ трактор-
губгъуэ бригадэ №1-м 
езанэ класс зиIэ и тракто-
рист-машинист Божко Ни-
колай, автозаправкэм и 
унафэщI Зарковэ Вален-
тинэ, джэдкъаз фермэм 
тет Шипошэ Наталье 
сымэ.

Зэхыхьэр районым и 
уэрэджыIакIуэхэмрэ къэ-
факIуэхэмрэ ягъэдэхащ.

КъБР-м и Парламентым 
и пресс-IуэхущIапIэ.

КъБР-м узыншагъэр хъумэнымкIэ и 
 министр Къалэбатэ Рустам цIыхухэм япэ 
дэIэпыкъуныгъэхэр щрат медицинэ Iуэху-
щIапIэхэм унэтIыныгъэм и мардэщIэхэр 
зэрыщагъэзащIэр къыщипщытэу лэ-
жьыгъэ IуэхукIэ щIыналъэхэм макIуэ. 
Мы махуэхэм ар щыIащ Шэрэдж район 
сымаджэщым и поликлиникэ къудамэм.

ЩIЫНАЛЪЭМ и сымаджэщ нэхъыщхьэм 
и поликлиникэ къудамэм министрым зы-
щигъэгъуэзащ абы къекIуалIэ цIыхухэм дэ-
Iэпыкъуныгъэхэр зэрыхуащIэм, диспансе-
ризацэр зэрырагъэкIуэкIым, гупу зэтри-
мыхьэн щхьэкIэ чэзур зэрызэщхьэщагъэкI 
Iэмалхэр къызэрагъэсэбэпым. Абы зри-
гъэлъэгъуащ дохутырхэр щылажьэ, цIыху-
хэм медицинэ Iуэхутхьэбзэхэр щыхуащIэ 
пэшхэр, «Узыншагъэр хъумэн» лъэпкъ 
 проектымкIэ къащэхуа иджырей Iэмэ-
псымэхэмкIэ къызэгъэпэща лабораторэр. 
Апхуэдэу Къалэбатэм къипщытащ район 

сымаджэщым и хирургие къудамэм и 
лэжьыгъэри, клиникэ щытыкIэ хьэлъэхэр 
зыхуэдэр зригъэщIащ, абы щIэлъхэми 
епсэлъащ.

Шэрэдж районым и къуажэхэм медици -
нэ дэIэпыкъуныгъэхэр къызэрыщызэгъэ-
пэщари зригъэлъэгъуащ министрым. Ар 
щыIащ Бабугент, Къарэсу, Безенги жылэ-
хэм дэт амбулаторэхэмрэ ФАП-хэмрэ. Абы-
хэм я Iуэхухэр зытетым зыщигъэгъуэза 
нэужь, пщэрылъ ящищIащ бжыгъэрылъа-
нэ Iэмалхэр къагъэсэбэпу дохутырым и 
деж зэрызебгъэтх щIыкIэмкIэ лэжьыгъэр 
нэхъ тэмэму зэтраублэну.

Къалэбатэ Рустам Шэрэдж щIыналъэм и 
медицинэ IуэхущIапIэхэм щилъэгъуахэм 
япкъ иткIэ, IэнатIэм адэкIи зегъэужьыным-
кIэ, ар егъэфIэкIуэнымкIэ район сымаджэ-
щым и дохутыр нэхъыщхьэм чэнджэщ 
 зыбжанэ иритащ. 

ЩХЬЭЩЭМЫЩI Изэ.

лъхьэну икIи зэрызэпкърахыну щIыкIэр, 
парашютыр зэрагъэхьэзырыр ирагъэ-
лъагъунущ, ап хуэдэу дзэ къулыкъум пэ-
рыхьэну хуейхэр къыхахынущ. Къе-
кIуалIэхэр ягъэ хьэщIэнущ губгъуэрыс 
пщэфIапIэм  ща гъэва сэлэт хьэнтхъупс-
кIэ. «Уи  ЛIы хъужьыр» проектым ипкъ 
 иткIэ зра гъэцIыхунущ икIи епсэлъэнущ 
дзэ Iуэху хэхам хэтхэм. 

Iуэхур гъатхэпэм и 9-м «Налшык» гъущI 
гъуэгу вокзалым щекIуэкIынущ сы хьэ-
ти10-м щыщIэдзауэ 14-м нэсыху. 

IэнатIэр  къепщытэ

Кавказ Ищхъэрэм 
дыщыетIуанэщ

Ди къалэхэм заужь



Сыт ЛДПР-м хэхыныгъэм хуигъэхьэзырар?
Урысейм зэрызиужьыпхъэм теухуауэ жэрдэм щхьэхуэхэр 

игъэ хьэзыращ, абыхэм я нэхъыщхьэщ щIыналъэхэм я зыу-
жьыныгъэр. Программэм тегъэщIапIищ иIэщ: гъащIэр 
егъэ фIэкIуэн, цIыхум зыузэщIыпIэ иIэн, къэкIуэнур шына-
гъуэншэу щытын. А псори дэтхэнэ зы цIыхуми и гъащIэм 
хэтыпхъэщ, абы къилэжьым е щыпсэум емылъытауэ. Дэ 
къэралышхуэм дрицIыхущ. Ар къегъэлъагъуэ абы и щэнха-
бзэ щIэиным, иубыд щIыпIэм, псом нэхърэ нэхъ мыхьэнэ 
зиIэращи – цIыхум ирит Iэмалхэм. Ауэ ахэр цIыхур щыпсэу 
щIыпIэм елъытауэ щытын хуей къым. Къэралым узэрыри-
гушхуэр къыщожьэ уи унэмрэ узы пэрыт лэжьыгъэмрэ деж. 
Ди программэр хуэгъэпсащ щIыналъэ зэмылIэужьы-
гъуэхэм, къалэхэм, къуажэхэм щыпсэу цIыхухэм я псэукIэкIэ 
яIэ зэхуэмыдэныгъэр гъэкIуэдыным. Куэд рэ зэхыдох: Мэз-
куу къакIуэри, нэгъуэщI къэралым къы щыхутауэ къыщы-
хъуащ. Апхуэдэу щытын хуейкъым. Ди программэр те-
щIыхьащ къытпэщылъ илъэсихым. Ар хуэгъэпсащ 2030 
гъэм ирихьэлIэу тхузэфIэкIыпхъэхэм. 

Сыт хуэдэ щIыкIэкIэ программэр зэрыдгъэзэщIэнур?
Дэ къэрал къулыкъущIэхэм я унафэ зехьэкIэ мардэхэр 

хъуэ жыным епха жэрдэмхэр догъэхьэзыр, щIыналъэхэм 

увыпIэ нэхъыбэ къащылъысу. Къэралым и Правительствэм 
ЩIыналъэхэм зегъэужьынымкIэ министерствэ хэтыпхъэщ. 
Правительствэм хэтын хуейщ цIыхухэм я бжыгъэр зэ-
рыхэщIым елэжь, Демографие зыужьыныгъэмкIэ минис-
терствэ. МиграцэмкIэ министерствэм къэралым къэIэпхъ-
уэ цIыхухэм я Iуэху зэрихуэн хуейщ, хэхэсхэм къэрал хабзэм 
е абы щызекIуэ псэукIэм ебгъэрыкIуэныр ткIийуэ хузэпа-
упщIу. КъулыкъущIэхэм я лэжьэ кIэм ткIийуэ дыкIэлъыплъы-
нущ. Президентым ищIа унафэхэм ящыщу 5 ямыгъэзэщIа-
уэ къэдгъуэтащ нобэр къыздэсым. Къулы къущIэхэр мы-
лажьэмэ, абыхэм я пIэ нэгъуэщI къигъэувэн хуейуэ аращ. 
IэщIагъэм нэхъ хащIыкIыу, жэуаплыныгъэ нэхъ ябгъэдэлъу. 
Программэр цIыхухэм я еплъыкIэм елъытауэ зэрыщыты-
нум къыхэкIыу, къыддэлэжьэну гукъыдэж зиIэхэр къыдо-
гъэблагъэ я чэнджэщ къыдахьэлIэну. Дэ езым ди пщэ 
дэтлъхьэжынщ дыщыпсэуну дызыхуей къэралым и 
зыужьыныгъэр. Программэм хэувэну гупыж зыбжанэ 
Къэрал Думэм хэт ди партым и къудамэмрэ щIыналъэхэм 
щылажьэ хабзэубзыху собранэхэмрэ утыку къыщред-
гъэхьэнущ, хабзэщIэ къегъэщтэн жэрдэмкIэ. Проект зыб-
жанэр партым бгъэдэлъ мылъкумкIэ зэфIэдгъэкIынущ. 
2030 гъэм ди лэжьыгъэр къэтпщытэжынущ.

Уи насып зыхэмылъым 
дагъуэ къыхубогъуэт.

Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

УФСБ-м  къет

Я нэгум щIэтынущ

«Урысей Федерацэм и Президентыр хэхыным и IуэхукIэ» Федеральнэ закон №19-ФЗ-уэ 2003 гъэм щIышылэм и 
10-м къыдэкIам и 53-нэ Iыхьэм и 1-нэ пунктым ипкъ иткIэ пщIэншэу тыдодзэ.

Къэбэрдей-Балъкъэрым Мэкъумэш хозяйствэмкIэ и ми-
нистерствэм и пресс-IуэхущIапIэм иджыблагъэ къызэри-
тамкIэ, Бахъсэн щIыналъэм псы зыщIагъэхьэ щIыуэ иIэм 
иужьрей илъэситхум гектар мини 2,7-рэ къыхагъэхъуащ, 
псыутх машинэу 31-рэ ягъэуващ. Ар яхузэфIэкIащ «Дуней-
псо кооперацэмрэ экспортымрэ» лъэпкъ пэхуэщIэм ипкъ 
иткIэ республикэм щылажьэ «Мэкъумэш продукцэр хамэ 
щIыпIэхэм яхуегъэшэн» щIыналъэ пэхуэщIэм и фIыгъэкIэ. 

ЦIыхум и шыфэлIыфэ, и 
хьэл-щэн хъунур сабии-
гъуэм  къыщожьэри, уна-
гъуэм  , еджапIэм, зыхэт-
хэм рэ къэзыу хъуреихь-
хэм рэ  япсыхьурэ зэтоувэ. 
ЛIы гъэ щIапIэ ихуам и гуп -
сы сэхэри абы елъытащ 
зыкъо мкIэ. ЛIыгъэр ягъэ-
лъа гъуэ щапхъэу, щIа-
пIыкI щIэблэр. Ди лIыхъу-
жьым и цIэри игъащIэкIэ 
фIыкIэ къи нащ цIыху куэ-
дым я гум. Украинэм ще-
кIуэкI дзэ Iуэху хэхам лIы-
гъэ хэлъу и псэр щитащ 
Хьэ тIохъущыкъуей къуа-
жэм щыщ Къыз Заур.

1992 гъэм Бахъсэн щIына-
лъэм хыхьэ Къызб рун I 
 къуажэм Заур къыщалъ-
хуащ. КIурашын Т. М и цIэр 
зэрихьэу ХьэтIохъущыкъуей 
дэт курыт школым щеджащ. 
Ар щIалэ нафIэгуфIэу, 
 жану, хэлъэт иIэу къэ хъуащ. 
Зэ рыцIыкIурэ спортыр 
фIэфIт, абы зыщыхуагъасэ 
гуп зэмылIэужьыгъуэхэми 
екIуалIэрт. Зыщеджа шко-
лым фIыуэ къыщалъагъурт 
и гуапагъэм, пэжым зэры-
тетым, гущIэгъу зэрыхэ-
лъым, ныбжьэгъугъэр зэри-
Iыгъым щхьэкIэ. Езыгъэ-
джахэм жаIэж ар сытым 
 дежи лей къызытехьэм къы щ-
хьэщыжу зэрыщытар.

Туризмэм зрагъэужь

Худэчых зиIэ кредит про-
граммэмкIэ федеральнэ 
 бю джетым къыхэкIыу ту-
риз  мэм хухаха ахъшэм ды-
щIагъужынущ сом мелард. 
Ап хуэдэ унафэ иджыблагъэ 
къищтащ Урысей Федера-
цэм и Правительствэм.

МЫЛЪКУР хуаутIыпщынущ 
бгы-лыжэ зыгъэпсэхупIэхэм я 
инфраструктурэр къызэгъэ-
пэщынымкIэ проектхэр зы-
гъэзащIэ инвесторхэм. Iуэхур 
зыхуэунэтIар илъэсым къри-
убыдэу цIыху мин 500 нэхърэ 
мынэхъ мащIэм зыщагъэп-
сэхуфыну курорт щIыпIэш-
хуэхэм я зыужьыныгъэрщ. 

Апхуэдэ унафэр сэбэп хъу-
нущ инвесторыщIэхэр унэтIы-
ныгъэм къешэлIэнымкIэ икIи 
ахэр фIагъ лъагэ зиIэ зы-
гъэпсэхупIэхэр къызэгъэ пэ-
щыным тегъэгушхуэнымкIэ. 

УФ-м и Правительствэм ху-
дэчых зиIэ кредит програм-
мэр туризмэм къыщыгъэ сэ-
бэ пыныр 2021 гъэм иригъэ-
жьауэ щытащ икIи зыхуэу-
нэтIауэ щытар хьэщIэщхэр 
ухуэ нымрэ ахэр зэгъэпэ щы-
жынымрэт. 2023 гъэм Уры-
сейм и Президентым и пщэ-
рылъкIэ программэм зра-
гъэубгъуащ: абы хагъэхьащ 
нэгузегъэужь щIыпIэхэр, ак-
вапаркхэр ухуэныр, бгы-лыжэ 
курортхэр зыхуей-зыхуэфI-
хэмкIэ къызэгъэпэщыныр. 

Лъабжьэ иIэкъым

Германием и канцлер 
 Шольц Олаф европэ къэрал-
хэм я унафэщIхэр къыхури-
джащ Украинэм зэгуры-
Iуэныгъэхэр иращIылIэну, 
абы и шынагъуэншагъэмкIэ 
шэсыпIэ зэрихьэм теухуауэ. 
«Апхуэдэ зэгурыIуэныгъэ-
хэм къэрал псори хуэкIуэн 
хуейуэ сэ къызолъытэ», - 
жиIащ канцлерым.

ДОНЕЦК ЦIыхубэ Респуб-
ликэм и Iэтащхьэ Пушилин 
Де нис а Iуэхум теухуа и еп-
лъы кIэр щыжиIащ «Россия 
24» телеканалым. Абы къызэ-
ри лъы тэмкIэ, КъухьэпIэмрэ Ук-
раинэмрэ шынагъуэншагъэм 
теу хуауэ зэращIылIэну зэгу ры-
Iуэныгъэм мыхьэнэ лъэпкъ иIэ-
къым, апхуэдэуи къы хигъэ-
щащ а дэфтэрым къыщы-

1. ЦIыхубэм къыхэкIащ. И гъащIэм и 
нэхъыбэр Новосибирск областым 
щыщ Резинэ къуажэм щрихьэкIащ. И 
адэр – Дон щыщ къэзакъщ, зауэм хэ-
тащ. И анэр Могилевскэ областым, Бе-
лоруссием щыщщ президент Лука-
шенкэ А. Г. ещхьу. 

2. УнафэщI зэчиифIэщ. Илъэс 27-рэ 
ныбжьым иту совхозым и директору 
ягъэуващ, илъэс 18-кIэ а IэнатIэр зэри-
хьащ икIи пэрытхэм ящыщ ищIащ. 
Лэжьыгъэми Iуэху зехьэкIэми щы-
гъуазэщ. Экономикэ щIэныгъэхэмкIэ 
кандидатщ. 

3. Политик Iэзэщ. 8-рэ депутату ха-
хащ: РСФСР-м и Совет Нэхъыщхьэм, 
иужькIэ УФ-м и Къэрал Думэм. Хэней-
рэ – зы мандат округымкIэ, цIыхухэм 
дзыхь хуащI. КъуэкIыпIэ Жыжьэмрэ 
АрктикэмкIэ Къэрал Думэм и комите-
тым и унафэщIщ. Хабзэ 92-рэ 
 къыхилъхьащ. СССР-ми УФ-ми я 

 саугъэтхэр хуагъэфэщащ. 
4. Президент хэхыныгъэхэм хэтащ. 

2004 гъэм абы щхьэкIэ я Iэ яIэтащ 
цIыху мелуани 9,5-м, хэхыныгъэм хэта-
хэм я процент 14-м. 

5. ЦIыху хахуэщ, жиIам тетыжщ. 1993 
гъэм Ельцин Борис къыхилъхьа унафэ 
пхэнжым пэщIэувауэ щытащ, Совет 
Нэхъыщхьэр яутIыпщыжыныр имыдэу. 
Ельциным къыхигъэзыхьащ, ауэ икIуэ-
такъым. 

6. Урысейм и Iуэху дигъэкIынымкIэ 
ерыщщ. 2006 гъэм Феодоссием 
 американхэр дэзыхужахэм яхэтащ, 
цIыхубэ зыкъэзыIэтахэм я гъусэу. Уры-
сейм Кърымыр, ДНР-р, ЛНР-р, Запо-
рожскэ, Херсон областхэр къызэрыха-
гъэхьэжар къабыл ищIащ.  НАТО-м 
пэщIэт ди армэм доIэпыкъу. Дон-
бассым  пса пэ хуэщIэу машинэ гупи 
120-рэ  иутIыпщащ. Новороссием щыщ 
сабий мин 16-м зригъэгъэпсэхуащ, 

 дохутырхэр иригъэIэзащ. 
7. Урыс къуажэхэр къэIэтыжыным 

жы джэру хэлэжьыхьащ. Урысейм 
мэкъу мэш Iэмэпсымэхэр щызэгъэпэ-
щы жын Iуэхум, мэкъумэш IэщIагъэ-
гъэхьэр къэIэтыжыным холэжьыхь. 

8. СССР-м зэрыщытам хуэдэу, Iулъ-
хьэ хэхым ткIийуэ пэщIэтхэм язщ. Мэз-
куу Дзержинскэм и фэеплъыр щезы-
гъэгъэувыжахэм ящыщщ. 

9. Урыс щэнхабзэм и телъхьэщ. Лэ-
жьа кIуэ гуп куэд къызэригъэпэщы-
жащ, махуэшхуэхэр къригъэIэтыжащ. 
Урысейм имыхабзэ къегъэщтэным 
пэщIэтхэм ящыщщ.

10. Спортсменщ, и узыншагъэм кIэ-
лъоплъ. Боксыр, футболыр, лъэры жэ-
кIэ къэжыхьыныр, биатлоныр и щIа-
сэщ. УФ-м физкультурэмкIэ щIыхь зиIэ 
и лэжьакIуэщ. Мини-футболымкIэ УФ-м 
тIэунейрэ и чемпион хъуа  КПРФ-м и 
спортклубыр къызэригъэпэщащ. 

КПРФ-м къыбгъэдэкIыу, УФ-м и Президент хъуну
зыкъэзыгъэлъагъуэ Харитонов Николай щIыхэпхын щхьэусыгъуипщI: 

Урысей Федерацэм къэ-
рал кIуэцI IуэхухэмкIэ и 
министрым къалэн къы-
щищI ри, и къуэдзэ, поли-
цэм и генерал-полковник 
Кубышко Владимир Къэ-
рал кIуэцI IуэхухэмкIэ ми-
нистру  КъБР-м щыIэм и 
къа лэнхэр пIалъэкIэ зы-
гъэ зэщIэну полицэм и ге-
нерал- майор Крючков 
Вла димир гу пым яригъэ-
цIыхуащ. Ипэ кIэ ар Уры-
сей МВД-м и уп равленэу 
Омск областым щыIэм и 
унафэщI къулыкъум пэ-
рытащ. 

ЗЭIУЩIЭМ хэтащ Урысей 
МВД-м и управленэ нэ-
хъыщхьэу КИФЩI-м щы-
Iэм и унафэщI, полицэм и 
генерал-полковник Бачу-
рин Сергей, Урысей МВД-м 
и Краснодар универси те-
тым  IэщIагъэм хагъэхъуэ-
нымкIэ и Кавказ Ищхъэрэ 
институтым и унафэщI, по-
лицэм и полковник Щхьэ-
гъэпсо Заурбий, ведомст-
вэм и IэнатIэхэм я уна-
фэщI хэр. 

гъэлъэгъуа Iуэхухэр гу ры-
Iуэгъуащэу зэрыщы мы тыр.

«ЗэгурыIуэныгъэм къыщы-
гъэлъэгъуащ Iэщэ, техникэ 
гуэрхэмкIэ къызэгъэпэ щы-
ныр, зэгухьэныгъэ щхьэхуэхэр 
зэхэшэныр. Хъыбар зэры-
щыIэмкIэ, апхуэдэ зэгуры-
Iуэныгъэр Украинэм иращIы-
лIащ Франджымрэ Германи-
емрэ. Ауэ шэсыпIэ хъуну, 
купщIэ хэлъу, Iуэху пыухыкIа 
щышэщIауэ а дэфтэрым зыри 
иткъым. Хабзэ и лъэны къуэкIэ 
лъабжьэ лъэпкъ иIэкъым», - 
къихьащ Донецк Рес пуб-
ликэм и Iэтащхьэм и пса-
лъэхэр ТАСС-м.

Нобэ

ЦIыхухэр зэхуэгъэдэным и 
дунейпсо махуэщ

1975 гъэм хьэуам зыщыхъу-
мэжынымкIэ дзэхэм я махуэр 
ягъэуващ.

1940 гъэм Налшык къалэм 
IэфIыкIэ щащI фабрикэ къы-
щызэIуахащ.

1897 гъэм къалъхуащ ады-
гей тхакIуэ Теувэж Хьэбиб.

1935 гъэм къалъхуащ меди-
цинэ щIэныгъэхэмкIэ доктор, 
КъБКъУ-м и профессору щы-
та Гъащтэ Абдул.

1942 гъэм къалъхуащ ком-
позитор, УФ-м гъуазджэхэм-
кIэ щIыхь зиIэ и лэжьакIуэ, 
КъБР-м и цIыхубэ артист, 
Къэбэрдей-Балъкъэрым и 
Къэрал саугъэтым и лауреат, 
жылагъуэ лэжьакIуэ ХьэIупэ 
ДжэбрэIил.

1951 гъэм къалъхуащ гене-
рал-лейтенант, экономикэ 
щIэ ныгъэхэмкIэ кандидат, 
Москва и Адыгэ Хасэм и тхьэ-
мадэ, «Адыгейм и ЩIыхь» ме-
далыр зрата Дзыбэ Мусэ.

1952 гъэм къалъхуащ Адыгэ 
Республикэм, КъБР-м щIыхь 
зиIэ я артисткэ БжэIумых Ба-
рисэт.

1979 гъэм къалъхуащ  «Iуа щ-  
хьэмахуэ» журналым жэ уап 
зыхь и секретарь, «Ады гэ пса-
лъэ» газетым и къудамэм и 
унафэщI Истэпан Залинэ.

Дунейм и щытыкIэнур
«pogoda.yandex.ru сайтым 
зэритымкIэ, Налшык къешх-
къесу щыщытынущ. ЩIыIэр 
махуэм 1 градус, жэщым гра-
дуси 2 - 1 щыхъунущ.

«Заур щIалэ зэтетт, жэ-
уаплы ныгъэ хэлът, и гуп-
сысэхэр бзыгъэт, и классэ-
гъухэм пщIэ къыхуащIырт. 
Ар сы тым дежи жыджэру 
хэтт классым зыкъыщи-
гъэлъагъуэ зэхьэзэхуэ псо-
ми. Сыт хуэдэ къалэни 
дэлъхьэ и пщэм - арэзы 
укъищIу игъэ зэщIэнут», - 
игу къегъэкIыж и япэ егъэ-
джакIуэ Шорэ Светланэ. И 
школ ныбжьэгъухэм жаIэж 
сытым дежи и нэкIум гуфIэ 
зэритар. «ЦIыху гуапэт, гу-
шыIэрейт, и псалъэм те-
тыжт», - жаIэ. 

2008 гъэм Заур школыр 
къиухащ. ИлъэситI дэкIри 
дзэм къулыкъу щищIэну 
ираджащ. Армэ нэужьым 

Налшык «Сладо» заводым 
щылэжьащ, и лэжьэгъухэм 
я псэм дыхьэу. 

Адэ-анэмрэ къыдалъхуа-
хэмрэ яхуэщабэт Заур. Уна-
гъуэкIэ ягъэлъапIэ ма-
хуэшхуэхэр фIэфIт – гу-
фIэрт псэкIэ пэгъунэгъухэм 
гукъыдэж яIэу щилъагъу-
кIэ. 

2022 гъэм и бжьыхьэм 
Къыз Заур Украинэм ще-
кIуэкI дзэ Iуэху хэхам кIуащ. 
КъыкIэлъыкIуэ илъэсым 
лIы  гъэ къигъэлъагъуэу и 
псэр итащ. 

«ПщIэ зыхуэсщI Сэфар-
бийрэ Ямыдэрэ! Мазаем и 
23-м ди къэралым егъэлъа-
пIэ лIыгъэрэ хахуагъэрэ 
яхэлъу, къикIуэт ямыIэу 
Уры сейм и хуитыныгъэм 
щIэ зэуахэр, Хэкум и къыщ-
хьэщыжакIуэ нэсхэр. Абы-
хэм ящыщщ Хэкум папщIэ 
зи гъащIэр зыта Къыз Заур. 

Си гум къыбгъэдэкIыу 
фIы щIэ фхузощI Хэкум и 
къуэ нэс зэрывгъэсам 
щхьэ кIэ. Шэч къытесхьэр-
къым абы и лIыгъэмрэ и 
гъа щIэр Хэкум зэрыщIи-
тамрэ дэркIэ, къытщIэхъуэ 
щIэблэмкIэ Хэку лъагъуны-
гъэ инымрэ жэуаплыны-
гъэм рэ я щапхъэу зэ ры-
щытынум. ПщIэ къыф хуэ-
зыщI КIуэкIуэ Казбек!» 
Мыпхуэдэ тхыгъэ къаIэ ры-

хьащ адэ-анэм.
Заур ЛIыгъэм и орденыр 

къыхуагъэфэщащ, мып-
сэу жу. ЩIыналъэ адми-
нист рацэм и Iэтащхьэ Ба-
лъкъыз Артур къэрал да-
мыгъэр яритыжащ абы и 
унагъуэм. «Къыз Заур хэ-
кIуэдащ къэралым и шына-
гъуэншагъэр ихъумэу. Абы 
и лIыгъэр ди гум къинэнущ 
Хэку лъагъуныгъэ нэсым и 
щапхъэу!», - жиIащ Балъ-
къызым. 

«Фэ сыкъыфщхьэщы-
жын, фысхъумэн  хуейщ. 
СыдэмыкIыу хъунукъым», - 
Украинэм щыкIуэнум жиIа-
хэр игу къегъэкIыж и анэ 
Ямыдэ. Заур и команди-
рым адэ-анэм яжриIащ я 
щIалэр къикIуэт имыщIэу 
дзэ Iуэху хэхам зэрыхэтар. 
Зэхэуэ гуащIэм хэхуа сэлэт-
хэм яхэтт Къы зыр. «Фи-
кIуэт, сэ къызэтезгъэувы-
Iэнщ», - яжриIащ и гъу сэ-
хэм. Лагъымыр къищтэри 
езыр япэ иуват…

ХьэтIохъущыкъуей къуа-
жэм дэт школ №1-м и блы-
ным фIалъхьащ лIыхъу-
жьым и фэеплъ пхъэбгъур. 
Абы и теплъэр сыт щыгъуи 
щапхъэу я нэгум щIэтынущ 
щIэблэм, и лIыгъэм щIа-
пIыкIынущ курыт еджапIэм 
екIуалIэхэр. 

ГУГЪУЭТ Заремэ.

Урысей Федерацэм и Президенту зыхригъэхыну зыкъэзыгъэлъагъуэ 
Слуцкий Леонид и программэр

лэнхэр зэпэщу игъэзэщIэ-
ну Iэмал къызэрыраты-
нур», - къыхигъэщащ Ку-
бышко Владимир къы-
щыпсалъэм.

Апхуэдэуи къызэхуэса-
хэм захуигъэзащ полицэм 
и генерал-полковник Бачу-
рин Сергей. Абы къыхи-
гъэщхьэхукIащ Крючков 
Вячеслав республикэ 
 МВД-м и лэжьыгъэр зэры-
ригъэфIэкIуэнур и фIэщ 
зэрыхъур. ЖиIащ Урысей 
МВД-м КИФЩI-мкIэ и уп-
равленэ нэхъыщхьэр сыт и 
лъэныкъуэкIи къызэ ры дэ-
Iэпыкъунур УФ-м и МВД-м 
къигъэув къалэнхэр зэфIэ-
гъэкIын и лъэныкъуэкIэ. 

Крючков Вячеслав Уры-
сей МВД-м и унафэщIхэм 
фIыщIэ яхуищIащ икIи 
жиIащ кърагъэза дзыхьыр 
игъэпэжын папщIэ и къару 
зэремыблэжынур. 

УАРДЭ Жантинэ.

«Крючков Вячеслав уна-
фэщI къулыкъу зыбжанэм 
пэрытащ, УФ-м и МВД-м 
УправленэмкIэ и академи-
ер къиухащ. Къэрал, ве-
домствэ дамыгъэхэр иIэщ. 
Си фIэщ мэхъу бгъэдэлъ 

зэфIэкIхэмрэ щIэныгъэм-
рэ абы Къэбэрдей-Балъ-
къэрым жылагъуэ хабзэр 
щыдэIыгъынымрэ цIыху-
хэм я шынагъуэншагъэр 
къыщызэгъэпэщынымрэ 
ехьэлIауэ къыпэщыт къа-

Къуэды ипшынынущ 

Урысей ФСБ-м и управленэу КъБР-м 
щыIэм, КъБР-м щыIэ МВД-м я лэжьакIуэхэм 
къызэпаудащ Аруан районым щыпсэу, илъэс 
58-рэ зи ныбжь КIэш А.И. зэрихьэ щIэпхъа-
джагъэр, Май муниципальнэ районым щыIэ 
коммерческэ IуэхущIапIэхэм язым и сэбэп 
хэлъу щIыуэпс газыр дыгъуным пыщIар. 

МАЙ районым судым и унафэ къару зыгъуэ-
там ипкъ иткIэ, КIэш А.И. къуаншэу къалъытащ 
158-нэ статьям и 3-нэ Iыхьэм и «б», «в» пункт-
хэм къыщыхьа щIэпхъаджагъэр илэжьауэ икIи 
къуэды ипшыныну хуагъэуващ. 

Илъэс 20-м нэс 

НаркотикхэкIхэр игъэкIыным пэщIэт 
Iуэхухэр ирагъэкIуэкIыу Урысей ФСБ-м и уп-
равленэу КъБР-м щы Iэм, КъБР-м щыIэ 
 МВД-м я лэжьакIуэхэм къызэпаудащ Азие 
Куры тым и республикэхэм язым щыщым 
зэрихьэ щIэпхъаджагъэр. 

ЯУБЫДАР къыщащым, ар щыпсэур къы-
щызэхаплъыхьым къытрахащ «метадон» нар-
котикхэкI грамм 49,21-рэ. 

Шэч зыхуащIым теухуа уголовнэ Iуэху къаIэ-
тащ УФ-м и УК-м и 30-нэ статьям и 3-нэ Iыхьэм, 
228.1-нэ статьям и 4-нэ Iыхьэм и «г» пунктым 
къыщыхьа щIэпхъаджагъэр илэжьауэ. Хабзэм 
ипкъ иткIэ ар илъэс 20-м нэскIэ ягъэтIысынкIэ 
мэхъу. 

ЗыщIэгупсысыжыну зэман иIэщ

Республикэм щыпсэу, илъэс 27-рэ зи 
 ныбжь цIыхубзым зэрихьэ хабзэншагъэр 
Урысей ФСБ-м и управленэу КъБР-м щыIэм, 
КъБР-м щыIэ МВД-м я лэжьакIуэхэм къызэ-
паудащ. Ар япыщIащ хамэ къэрал цIыхухэр 
хабзэм къимытIасэу Урысей Федерацэм 
щыIэныр къызэгъэпэщыным. 

НАЛШЫК къалэм и судым и унафэ къару зы-
гъуэтам ипкъ иткIэ, ар къуаншэу къалъытащ 
УФ-м и УК-м и 322.1-нэ статьям и 2-нэ Iыхьэм и 
«а» пунктым къыщыхьа щIэпхъаджагъэр зэри-
лэжьамкIэ икIи ямыгъэтIысу илъэси 2-рэ мази 
6-рэ тралъхьащ, хабзэр къызэпимыуду илъэ-
ситIкIи зыхуэсакъыжыну. 

Бахъсэн щIыналъэм и зэфIэкIыр

МинистрыщIэ Крючков Вячеслав

Бахъсэн щIыналъэм псы зыщIагъэлъадэ щIым илъэс 
къэс къызэрыхагъахъуэм и фIыгъэкIэ, мэкъумэ шыщIэхэм 
гъавэ нэхъыбэ кърахьэлIэж хъуащ. Псалъэм къыдэкIуэу, 
2019 - 2023 гъэхэм хьэцэпэцэу псори зэхэту Iуахыжам про-
цент 32-кIэ, сэхураным – проценти 2,6-кIэ, кIэртIофым – 
проценти 2,2-кIэ, хадэхэкIым – проценти 2-кIэ, пхъэщхьэ-
мыщхьэмрэ мэракIуэ лIэужьыгъуэхэмрэ хуэди 2-кIэ хагъэ-
хъуащ. 

Гъавэ зытращIэ щIым къызэрыхамыгъахъуэр къалъытэу, 
мэкъумэшыщIэхэр хущIэкъу зэпытщ а щыIэм нэхъ егугъуу 
телэжьыхьыну икIи нэхъыбэ къызэрытрахыным яужь итщ. 
2023 гъэм хьэцэпэцэмрэ джэш хъуреймрэ ику иту гектар 
къэс центнер 69-рэ къытрахащ. 2022 гъэм щыIа бжыгъэхэм 
нэхърэ ар процент 12-кIэ нэхъыбэщ.

Бахъсэн щIыналъэм хадэхэкIыу гектар къэс центнер 200 
нэгъабэ къыщрахьэлIэжащ, ари проценти 149-кIэ нэхъыбэщ 
2022 гъэм елъытауэ. Апхуэдэ хэхъуэхэр кIэртIофымкIи – 
процент 11-кIэ, пхъэщхьэмыщхьэхэмрэ мэра кIуэ лIэужьы-
гъуэхэмкIи – процент 23-кIэ яIэщ.

ХЬЭЩЫКЪУЕЙ Олег. 

Дызэкъуэту

Хьэрш

УсакIуэ цIэрыIуэ, адыгэ уса кIуэхэм я 
IэдакъэщIэкIхэм я зэдзэкIакIуэ гъуэ-
зэджэ, хыщI гъэхэм щыIа «эст радэ усы-
гъэ» бзэ гъэбзэрэбзэкIэм нэхъ хуэIэ-
кIуэлъакIуэ дыдэу щытахэм ящыщ 
бзылъхугъэ щыпкъэ Къэшэж Иннэ Инал 
и пхъур къызэралъхурэ илъэс 80 щрикъу 
махуэм (мазаем и 12-м) ЩоджэнцIыкIу 
Алий и цIэр зезыхьэ Къэбэрдей къэрал 
драмэ театрым щекIуэкIащ абы и фэ-
еплъ пшыхь. «Сэри сы-Кавказщ…» зы-
фIа ща зэIущIэр къызэзыгъэпэщар те-
атрым и лэжьакIуэхэращ.

АДЫГЭ театрым и артистхэу КIэхумахуэ 
ФатIимэрэ Блашэ Имранрэ ирагъэкIуэкI 
пшыхьым наIуэу уи нэгу къыщIигъэувэрт 
Иннэ и гъащIэр, и гуащIэр, Кавказым ехьэ-
лIауэ абы иIа гупсысэ хуабэхэр, Хэкур и 
псэм хэлъым химыхыну зэрыщытар. И 
 гукъэкI псори къызэриIуэта и усэхэрат 
пшы хьым и лъабжьэр, абыхэм дахэу, гум 
лъэIэсу къеджэрт езы Иннэ и ролыр зыгъэ-
защIэ КIэхумахуэр. Иннэ и ныбжьэгъу 
пэжым и образыр къигъэлъагъуэрт Бла-
шэм, зэрызыхуигъазэ и упщIэхэмрэ абы-
хэм Иннэ къритыж жэуапымкIэ куэд 
зыщымыгъуазэ гъащIэ къуэпсхэр сэтей 
 къащIу.

Псалъэм и хьэтыркIэ, Къэшэж Иннэ 
илъэс 16 хъууэ арат и усэхэр япэу «Юность» 
журналым къыщытехуам. Литератор цIэ-
рыIуэхэм абы щыгъуэ жаIат ныбжьы щIэм 
зэчий лъагэ зэриIэр. ИлъэситI дэкIри, 1962 
гъэм, Налшык къыщыдэкIащ и япэ тхы-
лъыр («Вольный аул»), абы етIуанэри къы-
кIэлъыкIуащ. Иннэ и IэдакъэщIэкIхэм я 
 нэхъыбэм щегъафIэ Хэкур, и унагъуэм, 
зыхэт гъащIэм, щыпсэу щIыпIэм кърат гуп-
сысэхэри лъэныкъуэегъэз хуэщIыркъым. 
Совет Союзым и щIыпIэ псори къызэ-
хикIухьами, ар зэмыпцIыжри и псалъи-
тIым язри и адэ-анэрщ, и унагъуэ гуапэрщ, 
абыхэм фэеплъу къыхуагъэна лъахэрщ. 
«Иннэ, Къэбэрдейм укъэкIуэн пфIэфIти 
уэ…» щыжиIэкIэ и ныбжьэгъум: «Ауэ сыт-
ми! МафIэгум сыкъызэрикIыу си Хэкум и 
мэ гуакIуэр къысщIихьэрти, си щхьэр 

 игъэуназэрт», - жэуап щIыкIэу педзыж. 
УмыгъэщIэгъуэн плъэкIыркъым абы и 

усэхэм Кавказым, Къэбэрдей-Балъкъэ-
рым, Налшык, абыхэм я щIыпIэ дахэхэм 
ехьэлIа гуапагъэрэ хуабагъэу ящIэлъыр. 
Мис а гурыщIэ нэхухэращ Иннэ и усэ ма-
къамэ зыщIалъхьахэм уэрэд телъыджэ 
 къащIыхэкIар, зы жьэм жьэдэкIым ад-
рейм жьэдыхьэу нобэр къыздэсым щIа-
гъэзащIэр. Хэт зымыщIэр «Зовут меня в 
Бал карию» уэрэд цIэрыIуэу Газаев Алим 
да хащэу игъэзащIэр? «Лунный камень», 
«Круги на воде», «Опять стою на краешке 
земли», «Не встретимся», «Мне видится 
объёмно, чётко…», нэгъуэщIхэри. Иннэ и 
псалъэхэр зыщIэлъ уэрэду щищым щIигъу 
дунейм тетщ, ахэр ягъэзэщIащ Хиль 
 Эдуард, Кристалинская Майе, Кобзон Ио-
сиф, Трошин Владимир, Зыкинэ Людми -
лэ, Шульженкэ Клавдие, Бельды Колэ 
сымэ, нэгъуэщIхэми. 

Къэшэж Иннэ и псалъэхэр зыщIэлъ 
уэрэдхэр, адрейхэм емыщхьу, щызэхэт-
хащ пшыхьым. Ахэр ягъэзэщIащ театрым 
и щIалэгъуалэм. МафIэдз Заирэ, Гуэщо-
къуэ Регинэ, Бетыгъуэн Жамболэт, Хьэ-
тыкъуэ Дианэ, Хьэжмэт Iэдэм, Хьэщ-
хъуэжь Ислъам, Жанатаевэ Марьянэ сы-
мэ я макъыр гуакIуэу, утыку итыкIэм и 
щэхухэр зэращIэр нэрылъагъуу жаIащ 
усакIуэм и IэдакъэщIэкI цIэрыIуэхэр. 

Махуэ къэс утепсэлъыхьми, илъэс къэс 
пшыхь хуэпщIми зыхужыпIэн бгъуэтыну 
адыгэ бзылъхугъэм и фэеплъыр ды-
мыгъэкIуэду тхъумэфмэ ди насыпщ. Те-
атрым и артистхэм яхузэфIэкI зэращIам 
ещхьу, Иннэ и усэхэр адыгэбзэм къизы-
гъэзэгъа ди усакIуэ цIэрыIуэхэм, псэуху 
зылъыта, дунейм щехыжам хуэфащэ пщIэ 
хуэзыщIыфа цIыхухэм хуэдэу. Куэдрэ 
жытIэ ди хабзэщ и IуэхущIафэхэр дунейм 
тетыху, и IэдакъэщIэкI тхыгъэхэр щыIэху, 
ахэр утыку къизыхьэ лъэпкъыпсэхэр 
 къытхэкIыху цIыхур мылIэу, ар къытхэтуи, 
Иннэ иджыри илъэс куэдкIэ тхуэпсэуну! 

 
ИСТЭПАН  Залинэ. 

Сурэтхэр  Къарей Элинэ  трихащ. 

Урысей Федерацэм и Президент Путин 
Владимир и жэрдэмкIэ къыхалъхьа 
лъэпкъ проектым ипкъ иткIэ, 2023 гъэм 
республикэм медицинэ IуэхущIапIэу 3 
щаухуащ, зы къагъэщIэрэщIэжащ, 2-м 
 зэгъэпэщыжыныгъэ лэжьыгъэхэр щра-
гъэкIуэкIащ. 

IУАЩХЬЭМАХУЭ районым и Эльбрус 
 къуажэмрэ Бахъсэн щIыналъэм и Куба 
жылэхэмрэ амбулаториехэр, Май куейм и 
Октябрьскэм ФАП дащIыхьащ. Метр зэб-
гъузэнатIэу 600-м нэблагъэ къызэщIэ зыу-
быдэ, иджырей мардэхэм тещIыхьауэ яу -
хуа амбулаториехэр екIущ икIи хуитщ. 
Абыхэм хэтынущ унэтIыныгъэ зэхуэмы-
дэхэмкIэ дохутырхэр щылажьэ, цIыхухэм 
медицинэ Iуэхутхьэбзэхэр щыхуащIэ, сы-
маджэхэм махуэм щеIэзэ пэш щхьэхуэхэр. 
ФАП-м и хэщIапIэр сыт и лъэныкъуэкIи 
хуэщIауэ щытынущ цIыхухэм япэ медици-
нэ дэIэпыкъуныгъэр нэсу щагъуэтын Iэна-
тIэу, ар сымаджэхэми дохутырхэми я тын-
шыпIэм хуэщIауэ яухуащ.

Нарткъалэ дэт, ЩIыналъэхэм зэдай, узы-
фэ зэмылIэужьыгъуэхэр зыпкърытхэм ще-
Iэзэ сымаджэщым и поликлиникэ къуда-
мэр сымаджэщ къалэ цIыкIум и пщIантIэм 
ягъэIэпхъуэжащ. ЦIыхухэм я тыншыпIэр 
къызэгъпэщыным тещIыхьауэ къащта уна-
фэм абы къекIуалIэхэри щылажьэхэри 
арэзы техъуащ. Апхуэдэ Iуэху бгъэдыхьэ-
кIэм Iэмал къитащ пIащIэгъуэкIэ медици-
нэ дэ Iэпыкъуныгъэ хуэныкъуэм нэхъ псын-
щIэу зыхуей Iуэхутхьэбзэр игъуэтынымкIэ, 
сыт щхьэкIэ жыпIэмэ жэщми махуэми 

«Россети Северный Кавказ» АО-м и къудамэу 
 республикэм щыIэ «Къэббалъкъэнерго»-м иджыбла-
гъэ къипщытэжащ электросетым электрокъарууэ 
фIэкIуэдым и куэдагъым кIэрыгъэхуным ехьэлIауэ 
2023 гъэм иригъэкIуэкIа лэжьыгъэхэм къарикIуахэр. 
НаIуэ къызэрыхъуамкIэ, 2022 гъэм щыIа бжыгъэхэм 
елъытауэ ар процент 0,64-кIэ игъэмэщIащ. 

РЕСПУБЛИКЭМ и энергетикхэм электрокъарууэ 
яфIэкIуэдым щIыкIэрагъэхуфам и щхьэусыгъуэр, элек-
трокъарур щэхуу къэзыгъэсэбэпхэм, зэрыжаIэу, ткIийуэ 
махуэ къэс зэрапэщIэтырщ. 2023 гъэм электрокъаруур 
ядыгъуу 225-рэ къыщIагъэщащ, псори зэхэту киловатт-
сыхьэту мелуан 17,8-рэ хъууэ, сом мелуани 125,5-рэ я уа-
сэу. 

Счетчик «губзыгъэхэр» IуэхущIапIэхэмрэ унэхэмрэ 
 щIагъэувэ зэрыхъуар энергетикхэм сэбэп яхуэхъуащ. 
Абыхэм я фIыгъэкIэ хэт дапхуэдиз электрокъару къи-
гъэсэбэпами наIуэ къохъу, щыIэ мардэм зыгуэркIэ зэре-
бакъуэуи ар къыщIегъэщ икIи IуэхущIапIэм хъыбар ире-
гъащIэ, дыгъуакIуэхэм япэщIэувэу. НобэкIэ апхуэдэ 
 счётчик «губзыгъэу» мин 42-м щIигъу щIыналъэм ща-
гъэуващ, электрокъарур къэзыгъэсэбэпхэм абыхэм  
пщIэ щIамыту. 

«Къэббалъкъэнерго»-м и унафэщI Къарэ Муртаз зэ-
рыжиIамкIэ, электрокъарууэ яфIэкIуэдым кIэрыгъэ-
хуным мыхьэнэшхуэ иIэщ, сыту жыпIэмэ, абы куэдкIэ 
елъытащ республикэм и IуэхущIапIэхэмрэ псэупIэхэмрэ 
элетрокъарукIэ ирикъуу икIи зэпымыууэ къызэгъэ-
пэщыныр, фIагъ лъагэ зиIэ Iуэхутхьэбзэ яхуэщIэныр.

Псалъэм къыдэкIуэу, 2024 гъэм и щIышылэм къри-
убыдэу «Къэббалъкъэнерго»-м Iуэхутхьэбзэ зыхуищIа 
абоненту 253-м электрокъару яхуиутIыпщыжыркъым, 
щIыхуэу псори зэхэту сом мелуан 1,1-рэ зэрызэтра-
гъэхьам къыхэкIыу. 

Иджы, «Къэббалъкъэнерго»-м зи гугъу тщIахэм Iуэхут-
хьэбзэ яхуищIэу иригъэжьэжын папщIэ, абыхэм зэтра-
гъэхьа щIыхуэр япшыныжыным къыдэкIуэу, ахэр элек-
тросетым зэрыпаупщIамрэ зэрыпадзэжамрэ трагъэ-
кIуэдам хуэкIуэ ахъшэри ятын хуей хъунущ: унагъуэхэм 
сом минищым, юридическэ лицохэм - сом мини 10-м 
нэблагъэ.

Дызэрыт илъэсым зэрыщIидзэрэ, щIыхуэ зытелъ мини 
8-м щIигъум хъыбар ирагъэщIащ я унэхэм, IуэхущIа-
пIэхэм екIуалIэ электрокъарухэр зэрыпаупщIынумкIэ. 
Абыхэм щыщу мини 6,7-р унагъуэщ, мин 1,7-р юриди-
ческэ лицощ. Iуэхур хэмытIасэмэ нэхъ къащтэу абыхэм я 
нэхъыбапIэм ятелъа щIыхуэр ямыгъэгувэу япшыныжащ, 
Iуэхутхьэбзэ къыхуэзыщIэ IуэхущIапIэм и кассэми сом 
мелуани 168-рэ ягъэкIуэжащ. 

ХЬЭЩЫКЪУЕЙ  Олег.

«Сэри сы-Кавказщ»

Я Iуэхутхьэбзэм къыпэкIуэ 
ахъшэр къыхахыж

Иужьрей зэманым астроном-
хэр нэхъри егупсыс хъуащ хьэ-
щIагъэ къызэрыщыдахыным 
хуэ мыхьэзыр уафэщIхэм цIыху-
хэр щрагъэтIысэх нэхърэ, абы-
хэм я зэхуаку дэт уэгу нэщIым 
хэщIапIэ щахуэхъуфын базэхэр 
щаухуэмэ зэрынэхъыфIым. 

А бгъэдыхьэкIэр, зэрынэ ры-
лъагъущи, къыщхьэщокI «УафэщI-
хэм ящыщу цIыхухэр нэхъ здэб-
гъэIэпхъуэ хъунур ЩIы Хъурейм 
къедза Мазэмрэ ди планетэм 
хуэдэу Дыгъэм и хъуреягъыр къэ-
зылъэтыхь Марсымрэщ» жы зы-
Iэхэм. АрщхьэкIэ, мыбыхэм къы-
зэралъытэмкIи, зи гугъу ящI уа-
фэщI хэм цIыхухэр щрагъэпсых 
 къудей мыхъуу, зэман кIыхьым 
 къриубыдэу щагъэпсэуныр узы-
тегушхуэ мыхъун Iуэхущ, а «хэ-
гъэгухэм» я IэмыщIэ зиплъхьэныр 
хуабжьу зэрыдзыхьщIыгъуэджэм 
къыхэкIыу. 

ЗэрытщIэщи, Дыгъэм и хъу-
реягъ кIэ къыщызылъэтыхь уа-
фэщI хэр астрономхэм IыхьитIу 
ягуэшащ. Япэм хохьэр абы нэхъ 
пэгъунэгъу Меркурийр, Венерэр, 
Марсыр, ЩIы Хъуреймрэ абы 
«къыдэшасэ» Мазэмрэ. «ЩIым и 
гуп» зафIаща мыхэр, астроном -
хэр алъандэрэ зэрегупсысам тет-
щIыхьмэ, цIыхухэр щибгъэтIы сы-
кIынкIэ нэхъ тыншщ. ЕтIуанэ гу-
пым хохьэр Дыгъэм нэхъ пэжы-
жьэу зи щхьэфэр ткIуаткIуэрэ 
гъуэз защIэу зэхэт уафэщI абра-
гъуэхэу Юпитерыр, Сатурныр, 
Ураныр, Нептуныр, абыхэм дэ-
гъуэгурыкIуэ Галилей и спутник -
хэр, Титаныр, Тритоныр. 

Лъагъуныгъэм къарууш-
хуэ зэриIэм дригъэгупсысу, 
мазаем и 13 - 14-хэм КъБР-м и 
Музыкэ театрым лэжьы-
гъэщIэ утыку къыщрахьащ. 
«Две мечты - одна судьба». 
УэрэджыIакIуэ ПащIэ Ма-
ринэ и мюзиклым аращ 
 фIищар. Пьесэ япэу зи Iэда-
къэ къыщIэкIа хъыджэбзым 
и лэжьыгъэм хэт уэрэдхэри 
езым итхыжащ. 

МЮЗИКЛЫР зытеухуа хъы-
барыр, зэрыжытIауэ, цIыхум и 
гур хэзыгъахъуэ гурыщIэ -
ращ. Абы и лIыхъужь нэхъыщ-
хьитIыр хущIокъу я гъуэгуа-
нэм зыщрихьэлIэ гъэунэху-
ныгъэхэм пхыкIыу, я лъагъу-
ныгъэр зэрахъумэным. Куэд 
щIат абыхэм гу зэрызэхуащI-
рэ. Зэманым псори щIигъэ-
быдэжат. Ауэ зэрысабийрэ 
 зэ рыцIыхуитIыр къыщыхъуа 
унагъуэхэр зэхуэдэтэкъым: 
зыр къулейт, адрейр къызэ-
рыгуэкIт. Абы кърикIуэ Iуэху-
гъуэхэмрэ гъуэгугъэлъагъуэ 
яхуэхъуа лъагъуныгъэм пап-
щIэ ныбжьыщIитIым зэра-
хьэф лIыгъэмрэ дыкIэлъоплъ . 
Къапщтэмэ, хэт насыпыфIэ 
хъуну хуэмейр?! Ауэ насыпу 
къалъытэмкIи цIыхухэр зэте-
хуэркъым. Зи гугъу тщIы мы 
Iуэхухэр лэжьыгъэм и лъаб-
жьэу щытми, абы гупсысэ 
 нэхъ куухэри къыщыIэтащ: 
ахъшэмрэ мылъкумрэ ди зэ-
маным мыхьэнэшхуэ зэра-
гъуэтар, я быныр зыщIэхъуэп-
сыр ямыщIэу, абыхэм я гъа-
щIэр «нэхъ фейдэ пылъу» 
(езыхэм къазэрыщыхъумкIэ) 
зэ раубзыхуным адэ-анэхэр 
иужь зэрихьэр, нэхъ уи гъу-
нэгъу дыдэу къэплъытэ ныб-
жьэгъум и щIыбагъ къызэ-
рып хуигъэзэжыфыр, фы-
гъуэм цIыхум и нэр зэримы-
гъаплъэр. Спектаклым и 
кIы хьагъкIэ цIыхум хабзэжь 
хуэхъуахэм нобэрей гъащIэ 
еп лъыкIэр зэрыпэщIэувэм, 
зэ маным зэрызихъуэжам, зэ-
рызиужьам дыкIэлъоплъ. 

Мюзиклыр зи IэдакъэщIэкI 
ПащIэ Маринэ абы бзылъху-
гъэ роль нэхъыщхьэри (Зари-
нэ) щегъэзащIэ. Ар тедгъэп-
сэлъыхьащ Iуэхур утыку къри-
хьэн хуей щIэхъуам. 

«Мюзикл стхыну куэд щIауэ 
сыщIэхъуэпсырт. Ауэ режис-
сурэм е макъамэ зэхэлъ хьэ-
ным пыщIа IэщIагъэ сызэри-
мыIэм щхьэкIэ - къэзухар Кав-

Хъуапсэ  и  псэ  кIуэдыркъым

каз Ищхъэрэм Гъуазджэхэм-
кIэ и къэрал институтым  
уэрэд жыIэнымкIэ и къуда-
мэрщ - сытегушхуэртэкъым, 
цIыхухэм къазэрыщыхъуныр 
сщIэртэкъыми, - жеIэ артист-
кэм. - Лэжьыгъэм къыщы Iуэ-
тар си гъащIэм щыщщ. Зы 
щIыпIэхэм дежи зыгуэрхэр, 
дауи, щIызгъужащ, ауэ, къап-
щтэмэ, хъыбарыр зытеухуар 
сэращ. Пэжыр жысIэнщи, 
 КъБР-м и Музыкэ театрым 
 роль гуимыхуж куэд щызгъэ-
зэщIащ, ауэ мыбдеж си гур 
къыщызэIусхыпащ икIи сы-
джэгу къудей мыхъуу, «За-
ринэ и фIыгъэкIэ» къэзгъэ-
лъэгъуащ а псом сэ сызэры-
хущытыр. Лъагъуныгъэр къа-
бзэу, хьэрэмагъ хэмылъу 
щы тын хуейщ. Сэ си фIэщ 
 мэхъу апхуэдэ дунейм зэры-
тетыр… Мюзиклым дызэре-
лэжьам и гугъу пщIымэ, актёр 
псоми я дежкIэ ар узыIэ-
пызышэт. ЕмкIуж Андзор сыт 
щыгъуи езым и Iуэху бгъэ ды-
хьэкIэ иIэжщ, абы и режиссёр 
еплъыкIэр сыт щыгъуи щIэ-
щыгъуэщ икIи ролхэр нэгъэ-
сауэ утыку къитхьэн щхьэкIэ, 
языныкъуэми къалэн мы-
тыншхэр къытхуигъэувырт. Си 
гугъэмкIэ, дэтхэнэми мы 
лэжьыгъэм и щхьэкIэ, и IэщIа-
гъэкIэ дерс къыхихыфащ. 
Езы пьесэри макъамэхэри 
тыншу стхащ, си лIыхъужь 
 нэхъыщхьэм и гущIагъщIэлъ-
хэр фIы дыдэу къызгурыIуэр-
ти… Ауэ нэхъыщхьэр къы-
дэплъ хэм я гум, я псэм 
 «ды лъэIэсынращи», ди лIы-
хъужь хэм яхуэгузавэу ахэр зэ-

ры кIэлъыплъар къэплъытэ-
мэ, сыщогугъ лэжьыгъэр къы-
дэхъулIауэ. 

Сыхуейт ди щIалэгъуалэм 
яхуэгъэзауэ мыпхуэдэ лэ-
жьыгъэхэр нэхъыбэу дгъэ-
лъэгъуэну, телефонымрэ ин-
тернетымрэ зэщIиубыда ди 
хъыджэбз цIыкIухэмрэ щIа-
лэхэмрэ ахэр ягъэтIылъу, мю-
зиклым хэт лIыхъужь нэ-
хъыщхьитIым зы мащIэкIэ 
ядэплъеину. Насыпыр мылъ-
кум епхакъым, уи хъуэпсапIэр 
къохъулIэн щхьэкIэ ар уи щы-
тыкIэкIэ къэблэжьын хуейуэ 
аращ. Мюзиклым хэт Заринэ 
нэмысыфIэщ, унагъуэ хуэ-
щIам щыпсэуми, гугъу зри-
гъэхьу йоджэ, адэ-анэм пщIэ 
яхуещI, езым и щIэныгъэрэ 
къарукIэ псори зригъэхъулIэ-
ну иужь итщ. И лъагъуны-
гъэращи, ар абы хуэпэжщ. 
Арауэ къызолъытэ ди зэма-
ным дызыдэплъеин хуейр».

Лэжьыгъэм и режиссёрыр 
Адыгэ Республикэм гъуазджэ-
хэмкIэ щIыхь зиIэ и лэжьакIуэ 
ЕмкIуж Андзорщ. Мюзиклыр 
зэригъэувам теухуауэ къыд-
жиIащ: «Мюзиклым сызыщы-
дэлэжьа артистхэр дахагъэ 
къэгъэщIыным хуэпабгъэ, я 
лэжьыгъэр зрагъэхъулIэн 
 папщIэ, уеблэмэ лIыгъэ щIэн-
ми хуэхьэзыр защIэщ, абы 
къыхэкIыу ар гъэувыным 
 гугъуехь лъэпкъ хэлъакъым. 
Апхуэдэ дыдэу зи ужь дит 
Iуэхур зыхищIыкIащ икIи 
къыддиIыгъащ КъБР-м и 
Музыкэ театрым и унафэщI-
ми. Пэжщ, ди цIыхур «зэса» 
спектаклхэм я ухуэкIэм ар 

тIэкIу къащхьэщокI. Джэгу-
кIэм зыщIыпIэ дежи дыкъы-
щы текIагъэнщ, ауэ дэ дызы-
хущIэкъуар театреплъым щIа-
лэгъуалэм езым я бзэкIэ, я 
гуп сысэкIэ зыхуэдгъэ зэ -
нырщ. Режиссёрым и «лъа-
гъукIэхэри» артистхэм къа-
гурыIуащ, дэтхэнэми хузэ-
фIэкI къигъэнакъым. СфIэ-
фIу мы театрым сыдэлэжьащ. 
Апхуэдэ гуп гъуэзэджэм къы-
тебгъэзэжури удэлэжьэфы-
нущ. КъБР-м и Музыкэ теат-
рым сохъуэхъу щIалэгъуалэм 
яхуэгъэза мюзикл и репер-
туарым къызэрыхыхьамкIэ».

Мюзиклым хэтхэр, къыхэ-
щы пыкIауэ фIэкIа умыщIэну, 
нэгъэсауэ щхьэж и ролым 
 егугъуащ. ЛIыхъужь нэхъыщ-
хьэ Дамир и ролыр зыгъэза-
щIэр КъБР-м щIыхь зиIэ и ар-
тист ЦокIыл Азэмэтщ, Заринэ 
ейр - ПащIэ Маринэрэ Дэгу 
Каринэрэщ. ХьэрычэтыщIэ 
Къурмэн и ролыр утыку къри-
хьащ ПащIэ Алим. Абы и 
щхьэгъусэ Зерэ ейр - Осетие 
Ипщэм щIыхь зиIэ и артисткэ 
Мэз Джульеттэ. Дамир и ныб-
жьэгъу Зауру мэджэгу Холам-
ханов Къайсын. Дамир и анэ 
Жаннэ и ролыр ягъэзащIэ 
 КъБР-м щIыхь зиIэ и артист-
кэхэу Мамбэт Мадинэрэ Шэр-
джэс Iэсиятрэ. Зи щIы Iы хьэ-
хэр зыфIэкIуэда Долэтыр -  
Щауэ Артурщ, абы и къуэ 
Аскэрыр - Абей Рустамрэ Теу-
нэ Джэмалрэщ. Батыр и ро-
лыр ягъэзащIэ КъБР-м и цIы-
хубэ артист Къуныжь Алим, 
Къардэн Радик, Хрусталёв 
Александр сымэ. Апхуэдэуи 

ДэIэпыкъуныгъэхэр 
къызыхуэтыншэу 

щагъуэтынущ

АтIэми, ищхьэкIэ къыщыдгъэ-
лъэгъуа Iуэху еплъыкIэщIэм и 
 телъхьэщ Финляндием метеоро-
логиемкIэ и институт нэхъыщхьэм 
и лэжьакIуэ, физик Янхунен Пек-
кэ. Абы къызэрилъытэмкIэ, ЩIы 
 Хъурейм тес цIыхухэм хьэршым 
псэупIэ псом япэу нэхъ щаухуэ-
фынур Юпитерымрэ Марсымрэ я 
зэхуаку дэт астероид «бгырып-
хым» хыхьэ планетэ цIыкIужьей-
хэм я  нэхъ ин Церерэрщ е, нэхъ 
гурыIуэгъуэу жытIэмэ, абы и къэу-
хьырщ. 

Янхунен Пеккэ и лэжьыгъэм 
къызэрыщигъэлъэгъуамкIэ, лъэ-
хъэнэ кIыхьым къриубыдэу цIыху-
хэр щыпсэуну ухуэныгъэ абра-
гъуэхэр (базэхэр) къыщызэбгъэ-
пэщынымкIэ псом нэхърэ нэ-
хъыфIыр уафэщIхэм я зэхуаку дэт 
уэгу нэщIырщ, ари Дыгъэм зэ-
рыпэжыжьащэ щымыIэу. Дызы-
хуеину псомкIи зэгъэпэща апхуэ-
дэ егъэзыпIэхэм, къызэрабжауэ, 
цIыху мин Iэджи щызэгъэнущ. 

Фин щIэныгъэлIым зэрыжиIэм-
кIи, абы и лъэныкъуэкIэ мы зэ-
маным нэхъ хуэкIуэр, иджыри зэ 
къытыдогъэзэжри, Марс, Юпи-
тер планетэхэм Дыгъэм и хъурея-
гъыр къызэралъэтыхь я «уэрды-
хъухэм» я зэхуаку дэубыда «губ-
гъуэшхуэм» зыщызыгъазэ асте-
роидхэм я нэхъ ин Церерэ и 
Iэхэлъахэрщ. ЩIы  Хъурейм ар 
зэрыпыIудзар километр мелуан 
263,8-м нызэрыхьэсщ. Церерэм 

«жэщ-махуэр» зэ рыще кIуэкIыр 
сыхьэти 9-рэ да къикъи 4-рэщ. 

Ауэ щыхъукIи, Янхунен Пеккэ 
зэрытригъэчыныхьымкIэ, абде-
жым щаухуэну базэр а уафэщI 
цIыкIум зэрыпыIудзауэ къыщIи-
дзыжынур (зэрызыщIишэ грави-
тацэм зэрызихъуэжым елъытауэ) 
километр 1000 иримыкъущ. А Iуэ-
хум «хэщIапIэ абрагъуэм» фIагъ 
Iэджи къыхудэкIуэнущ: ар зыхуей 
хуагъэзэн, и кIэм нэсу зэтраухуэн 

папщIэ зыхуеину пкъыгъуэхэмрэ 
ерыскъыпхъэхэмрэ ящыщу нэхъ 
зэмыкIуэкIхэр, езы Церерэм къи-
гъэщIыжауэ и гущIыIум щызеп-
сыпсэу гу зыщылъата псыр, и щIы-
гум къыщахута азотыр, углеро-
дыр, нэгъуэщIхэри, гугъу дыдэ 
демыхьу, а уафэщI цIыкIум и 
 хъуреягъыр къэзылъэтыхь базэм 
къахудэIэтеинущ. 

Церерэ (зэпэхъурей топым ед-
гъэщхьмэ) и зэпрыупIэр зэрыхъур 

километр 950-рэ хуэдизщ, и щIы 
щхьэфэм, псори зэхэту, къыхузэ-
щIэубыдэр километр зэбгъузэна-
тIэ мини 3-м нызэрыхьэсщ, е, нэ-
гъуэщIу жытIэмэ, ди планетэм 
щIыгуу иIэм и процент 1,9-м нэбла-
гъэщ. Ар, зэдгъапщэмэ, зэрыхъур 
Аргентинэ къэралым иубыд щIы 
щхьэфэм хуэдизщ. УафэщI цIы-
кIур псори дызэпхыжа Дыгъэм 
илъэси 4,6-кIэ йокIэрэхъуэкI. И эк-
ваторым щыщыIэ гравитацэм узэ-
рыщызэщIишэфыну къарур зэры-
хъур g-м и Iыхьэ 0,028-м нызэ ры-
хьэсщ е, нэгъуэщIу жытIэмэ, 
 ды зэсэжа ди хьэлъагъым куэ ды-
щэкIэ, процент 97,2-кIэ, щы-
кIэрыхунущ. 

Телъыджэр аращи, астро-
номхэм къызэрабжамкIэ, Церерэ 
и процент 25-р псыщ (ар мащIэ-
къым). Километр 90 зи кууагъ           
мыл зэщIэщтыхьам ущрихьэлIэ-
нущ а уафэщI цIыкIум и мантием.

«Ар зыIэрагъэхьэфынущ, гугъу 
зэрыдехьышхуэ щымыIэу, а уа-
фIэщI цIыкIум щепсыххэмрэ и 
Iэхэлъахэм тэхъуанэ щызухуэ хэм-
рэ, - жеIэ «Рассвет» программэм и 
унафэщI Рассел Кристофер. - 
Мыдрейуэ, зэпымыууэ лажьэ, зи 
гъащIэр а щIыпIэ пхыдзам щезы-
хьэкI къуажэ цIыкIур зыхуэныкъуэ-
ну пкъыгъуэхэри абдежым ща-
гъуэтынущ. Псалъэм папщIэ, угле-
родыр, водородыр, кислородыр 
(лъышэр), гъущIыр, азотыр. Иу жь-
рейр зэрыщыIэр, уеблэмэ кисло-
родым нэхърэ куэдкIэ нэхъ мы-
хьэнэ зиIэщ цIыхухэр абдежым 
щыпсэунымкIэ…

КЪУМАХУЭ  Аслъэн.

мюзиклым хэтщ Зэмай Ка-
ринэ (Ринэ), Габуевэ Зухра 
(Мадинэ), Сонэ Мурат (Бе-
тIал), Бекъул Беслъэн (цIыху 
блэкI хуэдэу) сымэ.

ЗэрыжытIащи, Заринэ и 
 ролыр Дэгу Карини егъэза-
щIэ. Хъыджэбзым и гурыщIэ 
 лъагэхэр къигъэлъэгъуэным 
зэрыпэлъэщам дыщигъэгъуэ-
зэну дыщелъэIум къыджи-
Iащ: «Утыкум сихьэным да-
къикъэ зыбжанэ иIэжу арат. 
ЦIыхухэм дауэ къащыхъуну 
пIэрэт, жысIэу сыгузавэрт. 
Мю зиклым и кIыхьагъкIэ 
жысIэну хъуа псор си щхьэм 
щыкIэрахъуэрт. Ауэ япэ сце-
нэр гъэлъэгъуэн щIэддзэри, 
адэкIэ Заринэ и «гъащIэм» 
сыкъыхэкIыжакъым. Пэшыр 
сыту щым жысIэу сегуп сы-
сырт, ауэ асыхьэту къызгу ры-
Iуащ ар артистхэм я «гурыгъу-
гурыщIэхэм» зэрызыщIишар. 
Ролыр къызэхъулIарэ-къызэ-
мыхъулIарэ сэ къызэрысп-
щытэр, псалъэм папщIэ, те-
атреплъым Каринэ ямы-
лъагъуу Заринэ и дуней те-
тыкIэр я нэгу къыщIэзгъэувауэ 
жаIэмэщ. А хъыджэбзыр и 
хьэлкIэ спэгъунэгъущ. ЦIыху 
щабэми, абы зыхуейр ещIэж 
икIи и гум жиIэм текIыфыну-
къым. ГъащIэм лъэпощхьэпо 
щыщыхуэзэми, ар и мурадым 
хуокIуэ. Сэри аращ. Заринэ 
адэ-анэм я лъагъуныгъэм 
 хапIыкIащ, я псэри япхъу за-
къуэм хэлъщ. Ауэ ар нобэрей 
гъащIэм зэрыхэтыр, и хьэлыр 
абы зэрыщипсыхьар нэ-
хъыжь хэм яIэщIоху. И адэм 
сыт хуэдизу пщIэ хуищIми, 
хъыджэбзым наIуэу жеIэ къы-
хухаха щауэр псэгъу зэри-
мыщIынур. Ар хуейкъым и 
 хъуэпсапIэхэм епцIыжыну. 
Абы къыхэкIыу, Заринэ къы-
золъытэ губзыгъэу гъэса, за-
хуагъэм и телъхьэ хъыджэбзу. 
Мюзиклым дызэрелэжьа пIа-
лъэр гъэщIэгъуэнт. Артист 
гупыфI абы щызэщIэгъэу-
Iуащ, дызэгурыIуэ-дызэдэIуэ-
жу, дызэдэгушыIэу, сыт хуэдэ 
Iуэху къыкъуэкIми, унафэ 
тэмэм тщIыфу дызэдэ лэ-
жьащ. ЕмкIуж Андзор зы 
 кхъухьышхуэм и унафэщIым 
хуэдэу хузэфIэкIащ дызэ-
щIигъэуIуэу, мазищкIэ дахэу 
дызэдигъэлэжьэн. Мы лэ-
жьыгъэр гукъинэж хъухэм 
ящыщу къызолъытэ, ар сэ 
сфIэфIу утыку къисхьэнущ. 
Заринэ зэрызыхэсщIэм хуэ-
дэу, театреплъхэми лIыхъужь 
нэхъыщхьэр фIыуэ ялъэгъуну 
сыщогугъ…»

БАГЪЭТЫР  Луизэ.

Сурэтыр Къарей Элинэ 
трихащ. 

лажьэ а IэнатIэр иджы гъунэгъуу щытщ. По-
ликли никэм и теплъэм и закъуэкъым къа-
гъэщIэ рэщIэжар, атIэ я Iуэхутхьэбзэхэри 
ефIэ кIуащ, IэнатIэм иджырей технологие-
хэр къыщагъэсэбэп зэрыхъуам и фIыгъэ-
кIэ. Дохутырхэр зыщIэс, сымаджэхэм къы-
щеплъ пэшхэр, чэзум щыпэплъэ, доху ты-
рым и деж зыщрагъэтх плIанэпэхэр тэмэму 
ягъэпсащ. КъищынэмыщIауэ, поликлини-
кэм къекIуалIэхэм здэкIуэнур нэхъ псын-
щIэу къагъуэтын папщIэ зыгъэлъагъуэ да-
мыгъэхэр, гъуэгугъэлъагъуэ картэхэр иIэщ.

Дзэлыкъуэ районым и Чыщбалъкъ къуа-
жэм щызэрагъэпэщыжа амбулаторием 
цIыху 1144-рэ епхащ, махуэ лэжьэгъуэм абы 
медицинэ Iуэхутхьэбзэхэр щыхуащIэфы-
нущ сымаджэ 15-м. IуэхущIапIэм и пэшхэр 
абы щекIуэкIыну лэжьыгъэм хуэщIауэ къы-
зэгъэпэщащ, абы къепха щIыналъэри 
зэIузэпэщ ящIащ. 

Медицинэм къигъэув иджырей мардэ-
хэм хуэщIауэ щытыну IуэхущIапIэхэр цIыху-
хэр зыхуэныкъуэ дэIэпыкъуныгъэхэр къы-
зыхуэ тыншэу щагъуэтынущ. 

ЩХЬЭЩЭМЫЩI Изэ.

Пшыхьхэр

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

 
Жэуап зыхь  сек ретарым и къуэ-

дзэ ДыщэкI Соня, корректорхэу 
Нэу  жьокъуэ Заирэ (2, 4-нэ нап.), 
Инэрокъуэ Азэ мэт (1, 3-нэ нап.), 
корректорхэм я дэIэпы къуэгъу 
 Елмэс ФатIимэ.

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

«Издательство «Юж-
ный регион» ООО-м 
щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

Къэрэндащым щапхъэ тетхмэ…

Спорт

ЩIымахуэ псом зи лъа-
пэхэм щIэфу гъуэм илъа 
мыщэр къэушауэ, дэнэ сыт 
къыщысIухуэн жиIэу, къи-
джэдыхьырт. 

Зы бажэжь, дзыгъуэ 
фIыуэ ишхарэ, хьэджэгур 
ищIу къыздижыхьым, зи 
ны бэ нэщI мыщэм жьэхэ-
кIэрэхъуащ:

- Алыхь-алыхь! Доунэхъу, 
мы щэжь, - жери бажэр бжей  
жыгыжьым пэщIэуващ.

- Сыт къэхъуар, хъарып? – 
еупщIащ абы мыщэр. 

- Мы жыгыжьыр къоуэри, 
къэзмыгъауэу сыпэщIэу-
ващ, зиусхьэн. 

- Ар дауэ хъун, зиунагъуэ-
рэ, мыр зи инагъ къауэу?

- Къоуэ, Тхьэ соIуэ! Мыр 
къыттеуэмэ, дыкъэсыжащ. 
Уэ жыгым пэщIэуви, сэ хуит 
сыщI, пкъо къэсхьынщи 
щIэзгъэкъуэнщ. 

- СхуэIыгъын мыгъуэу пIэ-
рэ? СымэжэлIащ, къару 
сиIэжкъым. 

- Уэ къару уимыIэуи?! Хэт 

Ажэгъуэмэ лIэужьыгъуэхэр зэхуэхьэсыным «галанта-
фелие»-кIэ йоджэ. Британием щыIэ Глочест къалэм щыIэщ 
ажэгъуэмэ нэхъыбэ дыдэ щызэхуахьэса щIыпIэр - абы удз 
гъэгъахэр щызэхуахьэсащ илъэс 130-кIэ. 

Пасэрей алыдж усакIуэ, гупсысакIуэ Гомер ажэгъуэмэм 
телъыджагъэ хилъагъуэу щытащ. Абы и поэмэхэм щыжеIэ 
а гъэгъам Одиссей Цирцей удым и Iейм щихъумауэ. Одис-
сей ажэгъуэмэхэр къритат Гермес. Андерсен Ганс Хрис тиан 
и «Ажэгъуэмэхэр» («Подснежники») таурыхъыр нэхъыщ-
хьэу теухуащ егъэлеяуэ бэшэч гъэгъа цIыкIум. Маршак Са-
муил и «Мазэ пщыкIутI» («12 месяцев») таурыхъым къы-
хощыж анэнэпIэсым и мылъхупхъум ажэгъуэмэхэр зэхуи-
хьэсыну щIымахуэ уаем унэм зэрыщIихуар. А тхыгъэхэр са-
бийхэм нэхъыфI дыдэу ялъагъухэм ящыщщ.

Гугъэмрэ шыIэныгъэмрэ я нэщэнэу къалъытэ ажэгъуэ-
мэр. Ботаникэ щIэныгъэр ажэгъуэмэм зэреджэр «галан-
тусщ». Латиныбзэм укъытекIмэ, абы и фIэщыгъэр «шэ 
ткIуэпс» жиIэу зэбдзэкI мэхъу. Жэщым деж ажэгъуэмэм и 
гъэгъахэр зэхуищIа нэужь, пэжу абы и теплъэр шэ ткIуэп-
сым ещхьщ.

Ажэгъуэмэхэм яхэтщ псантхуэ узым, гум, лъым, къупщ-
хьэм зэреIэзэ хущхъуэхэр къызыхащIыкI лIэужьыгъуэ. Ахэр 
къыщокI Кърымым и къырхэм. Ди къэралым и хабзэм 
Тхылъ Плъыжьым иратха ажэгъуэмэ лIэужьыгъуэхэм хущ-
хъуэ къахэпщIыкIыну хуит уищIыркъым. Псори зэхэту 
лIэужьыгъуих итщ абы.

И теплъэм тепщIыхьмэ, хуэбгъэфэщэнущ ажэгъуэмэр 
къэкIыгъэ махэ цIыкIуу. Ауэ щыхъукIи, ар егъэлеяуэ 
бэшэчщ – градуси 10 хуэдиз хъу щIыIэм тыншу полъэщ. Уае 
къэхъумэ, гъэгъар мэщт, ауэ хуалэркъым. Мылыр ткIужа 
нэужь, ар къощIэрэщIэжри, нэр игъэгуфIэу мэщIэращIэ.

Ажэгъуэмэм и лъабжьэм щхъуэ хэлъщ. ЦIыхум ар ишхмэ, 
и щхьэр игъэунэзэнущ, и гур къригъэкIуэнущ, уеблэмэ и 
щхьэцыр иригъэкIынри зыхуэIуа щыIэкъым. А щхъуэмкIэ 
ажэгъуэмэм защехъумэ дзыгъуэ лIэужьыгъуэхэм, сыту 
жыпIэмэ, ар яIухуэмэ, къелыркъым. Ажэгъуэмэм щымы-
шынэр хъумпIэцIэджхэрщ. Абыхэм къэкIыгъэм хэлъ 
 щхъуэм зыри къарищIэркъым. ИкIи езыхэри сэбэп яхуохъу 
- я жылэр зэбграхри ягъэба гъуэ.

Ажэгъуэмэм и лъабжьэм хэлъ щхъуэм мэ гуакIуэ къыхех. 
А къэкIыгъэ цIыкIухэм яхэтщ егъэлеяуэ лъапIэу ящэ 
лIэужьыгъуэхэр. 2011 гъэм ажэгъуэмэхэм яхэпхъа хабзэ 
 удзыфэр зимыIэ зы лIэужьыгъуэм и лъабжьэ аукционым 
фунт стерлинг 350-кIэ щащауэ щытащ. 2012 гъэм онлайн-
аукционым фунт стерлинг 725-кIэ щащат зи тхьэмпэхэм 
хэпхъа гъуэжьыфэхэр иIэ ажэгъуэмэ лIэужьыгъуэ дахэ.

Ди къэралым ажэгъуэмэ лIэужьыгъуэ нэхъыбэ дыдэ 
къыщыкIыр Кавказырщ. Абы къыщабжащ лIэужьыгъуэ 16.

Мэлыжьыхьым и 19-м дунейм щагъэлъапIэ ажэгъуэмэм 
и махуэр. Ар махуэшхуэу инджылызхэм къагупсысауэ щы-
тащ1984 гъэм.

ГЪУЭТ Синэ.

ар зи фIэщ пщIынур? Уэ-
лэхьи, сыбгъэукIытамэ. Уэ-
ращ мэзым и тепщэр. Уэ 
псом нэхъри унэхъ лъэщщ. 
Джэду ныкъуэлIэ хуэдэ, сэ 
тхьэмыщкIэм слъэкIыр уэ 
зиусхьэн абрагъуэм плъэ-
мыкIынуи?! Тхьэ соIуэ, уи 
фIэщ къибгъэкIмэ, езы 
жыгыр къипчынкIэ!

- Хъунщ-тIэ, ауэ зыкъы у-
мыгъэгувэ, лIы хуэдэ къы-
зекIуэ. Зыщумыгъэгъупщэ 
сэ сышхэн зэрыхуейр… - 
жиIэри, мыщэр жыгым пэ-
щIэуващ. 

- Дауэ зыщызгъэгъупщэн, 
зиусхьэн?! Сэ езыр сышхын 
хьэзыркъэ? Нобэ хуэдэу 
къэзгъэзэжынщи зозгъэш-
хынщ, уэлэхьи. ФIы щIэ-
къым, щытхъукъым зэры-
жа Iэу, мы жыг фейце-
ижьым сыщIипIытIэ нэ-
хърэ, уэ зиусхьэным 
сып  ш хыныр дыщэм хуэдэ-
къэ. Чао! – жиIэри, бажэм 
зигъэбзэхащ. 

Дыгъэ къухьэгъуэм нэб-

лэгъауэ, зы дыгъужь гъуэ-
гурыкIуэ ерыщу жыгым пэ-
щIэт мыщэр къилъагъури, 
къыбгъэдыхьащ. 

- Мыр сыт, зиусхьэн?! Мы 
жыгыжьыр къэбгъэуэну 
ара? - щIэупщIащ ар. 

- Къэзгъэуэну аракъым, 
щхъуэжь, езыр къоуэри къэ-
з мыгъауэу сыпэщIэтщ. Ны-
шэ дибэ лъандэрэ зэты зо-
Iыгъэ. Сешауэ си псэр поху…

- Iэу, зиунагъуэрэ! Жыг 
аб рагъуэр къауэуи? Хэт ар 
жызыIар? 

- Бажэм жиIащ. Езыр 
пэщIэту сыкърихьэлIати, сэ 
сыпэщIигъэувэри, щIэгъэ-
къуэн къихьыну кIуащ. 
КхъыIэ, уэ пэщIэуви, тIэкIу 
сыгъэбауэ. ЩIэгъэкъуэн 
 хуищIа нэужь, езым зызи-
гъэш хынущи, дызэдэгуэ-
шэнщ. 

- Хьэ-хьэ-хьа! Зэрыжы пIэ-
мкIэ, мыгувэу бажэл тшхы-
нущ! Тхьэ соIуэ, дытхъэ-
нукIэ! – ауан ещI дыгъу-
жьым. 

- Дытхъэнущ, уэлэхьи! Ауэ 
бажэм «Чао» щIыжиIар 
къы згурыIуакъым, - жиIащ 
мыщэм. 

- А, зиунагъуэрэ, абы сэ-
лам къуихыжауэ аращ! - 
жиIащ дыгъужьым. Жыгыр 
утIыпщыт. Плъагъурэ? Къа-
уэр къым. Бажэм укъи-
гъэпцIащ. 

- Уи фIэщу жыпIэрэ?! – 
къэуIэбжьащ мыщэр.

- ХьыI! Ярэби, мыщэжь, 
сыноплъри, ныбжьыфI 
уиIэщ, мэзми уритепщэщ. 
Бажэхэр зэрыхьилэшыр 
нобэр къыздэсым умыщIэу 
дауэ хъун? 

- СщIэ мыгъуэт, щхъуэжь.  
Теурэзыр зыхуэ кIуэ ным, 
къыс кIэрыхъы жьэри, си 
щхьэм итыр ирихуащ. Бе-
рычэт бесын, - жи Iэри, 
лъэбыцэжь щхъуэ жьым сэ-
лам ирихыжащ. 

БОЗИЙ Людин. 

ЦIыкIураш сымэ, фэ къэрэндащыр фIыуэ 
фоцIыху, дауи! Сурэт фощIри, щхъуэ-
кIэплъыкIэу фоцIэлэж. Къэрэндащ зэ мы-
фэгъухэр тыгъэу къыватыну зэ рыффIэфIри 
дощIэ. Иджы къэрэндащым теухуауэ гу 
зылъытэн вжесIэни! 

Къэрэндащым гу зылъытапхъэ фIагъыу 
плIы хэлъщ. Ахэр цIыхум и хьэл-щэным 
хипщэфамэ, тыншу псэунут.

Япэр: утхэн щхьэкIэ, къэрэндащыр щIэх-
щIэхыурэ пыбупсыкIын хуейщ. Абы гугъуехь 
пыщIауэ щытынкIи хъунщ, ауэ итIанэ фIы 
дыдэу тхэнущ. ЦIыхури аращ. Гугъуехьыр 
ишэчыфу зригъасэмэ, иужьым абы сэбэп 
къыхухэкIыжынущ. 

ЕтIуанэр: къэрэндащкIэ ущытхэм деж, 
щыуагъэу къэплъытэхэр хьэфэтегъэкIкIэ 
тебгъэкIыж мэхъу. ЦIыхуми и щыуагъэхэр 
игъэзэкIуэжыфу зригъасэмэ, гъуэгу пэжым 
гъунэгъу хуэхъунущ. 

Ещанэр: къэрэндащым и теплъэракъым 
и фIагъыр къызэращIэр, атIэ абы и кIуэцIым 
илъ графитырщ. Апхуэдэу, цIыхури 
кIэлъыплъын хуейщ и гум щекIуэкIхэм. 

ЕплIанэр: къэрэндащкIэ утха нэужь, 
тхылъымпIэм лъэужь къытренэ. ЦIыхуми 
лъэужь къигъэнапхъэщ. 

Апхуэдэ Iуэхугъуэхэм цIыхур хуигъэсэфы-
нущ къэрэндащ къызэрыгуэ кIым.

ХЬЭГЪЭБАНЭ Залинэ.

1.Щхьэ. 2. Щхьэл. 3. Щхьэц. 4. Щхьэщ. 5. ЩхьэIуч. 6. Щхьэнтэ. 7. Щхьэмыж. 8. Щхьэхъумэ. 9. Щхьэгъубжэ.

Бей Астемыр цIыкIу Нал-
шык и курыт еджапIэ №9-м 
и япэ классым макIуэ. 
Еджэ ныр фIэфIщи, и егъэ-
джакIуэр куэдрэ къы-
щотхъу.  Адыгэбзэр фIыуэ 
елъагъу, усэ цIыкIухэр 
езым и гукъэкIкIэ зэрегъа-
щIэри гъэ хуауэ къо джэ. 

Астемыр и адэ-анэм щIа-
пIыкI адыгэ хабзэм: нэ-
хъыжь щыту утIыс зэрымы-
хъунур, и  гъуэгу зэрызэпа-
мыупщIыр къыж раIауэ 
ещIэ, адыгэ фIэхъус 
ехыкIэхэми хещIыкI. Сурэт 
щIыным дехьэх икIи къэкIы-
гъэхэмрэ псэущхьэ хэмрэ я 
теплъэр дахэу къохъулIэ. 
Макъамэм лIэу жьы гъуэу 
щыIэхэр зэхецIыхукI, уэрэд 
едэIуэни дежьууни зыхи-
лъхьэ щыIэкъым. Нэ хущ 
Чэрим и уэрэд хэрщ  нэхъ 
къыхихыр.

Спортми хуэжыджэрщ 
Ас темыр цIыкIу: каратэм рэ 
футболымрэ зыщыхуа гъа-
сэ гупхэм йокIуалIэ. ЩIа-          
лэ цIыкIур зыдихьэххэм 
ящыщщ конструктор зэпкъ-
рылъ хьэныр - абы къыхе-
щIыкIыф хьэпшып куэд. 

Iэп щэ рыбанэ зауэ Урысей 
Федерацэм спорт лIэу жьы-
гъуэмкIэ и чемпионатыр  ди 
къалащхьэм  зэ ры ще кIуэ- 
 кIынум теухуа  зэIущIэ 
иджыб лагъэ щы зэ ха шат 
Налшык къалэм и «Гранд-
Кавказ» хьэщIэ щым. Жур-
налистхэм яIущIащ Урысей 
гвардием и спорт комите-
тым и унафэщI, полковник 
Пак Павел, УФ-м и Лъэпкъ 
гвардием и зауэлI хэу Тока-
рев ТIэхьир, Сом гъур Азэ-
мэт, Расулов Са лим джэ рий 
сымэ.

Абдежым Пак Павел къы-
зэхуэсахэм щаригъэцIыхуащ 
чемпионатым и судья нэ-
хъыщхьэу щытыну полковник 
Кишинев Олегрэ абы и къуэ-
дзэ Гончаров Андрейрэ.

«Урысей гвардием и 
зэуэлIхэм къапэщылъ къа-
лэнхэм – къулыкъу щрахьэкI 
щIыпIэхэм жылагъуэ шына-
гъуэншэр къыщызэгъэпэ щы-
ным, дзэ Iуэхугъуэхэм хэ-
тыным - зэман къыдагъахуэ-
ри, дунейпсо, урысейпсо зэ-
хьэ зэхуэхэми хэтщ. 

Иджы екIуэкIыну чемпион-
тым и гугъу тщIымэ, ар хабзэ 
хъуауэ илъэс къэс идогъэ-
кIуэкI икIи иджырейр 25-нэщ. 
Зытеухуар зи къалэнхэр зы-
гъэзащIэу зауэ зэпэщIэувэ-
ныгъэм хэкIуэда дзэ коррес-
пондент, «На боевом посту» 
журналым и лэжьакIуэу щы-
та, лейтенант нэхъыжь Яго-
дин Анатолэщ. Ягодиным и 
мы закъуэу, мы махуэхэм дэ 
дигу къыдогъэкIыж я къа-
лэным пэрыту хэкIуэда нэ-
гъуэщI журналистхэри, 
абыхэм я цIэри къыдоIуэ. Дзэ 
корреспондентым и лэ-
жьыгъэр къызэрымыкIуэу 
 гу гъущ, жыпIэныр мащIэщ - 
махуэ къэс жыхуаIэм хуэдэу 
псэзэпылъхьэпIэ йохуэ ахэр. 
Апхуэдэу щытми, я пщэ къы-
дэхуэ жэуаплыныгъэр къып-
хуэмылъытэну зэрыиныр зы-
хащIэу а IэнатIэм пэрытщ 
ахэр, зауэ щекIуэкI щIыпIэм 
къыщыхъухэм я пэжыпIэр 
цIыхубэм я деж нахьэсу. Къэ-
рал Iуэхур зи псэм япэ изы-
гъэщахэр тщымыгъупщэ-
ныр, абыхэм я фэеплъыр 
дгъэлъэпIэныр псэухэм ди 

Урысей Федерацэм футболымкIэ и етIуа-
нэ лигэм хэт гупхэм я чемпионатыр ирагъэ-
жьэжыным къэнэжар тхьэмахуэ бжыгъэщ 
ауэ, нобэр къыздэсым гурыIуэгъуэкъым 
«Спартак-Налшыкым» и Iуэхур зэрыхъунур 
– командэр зыунэтIыну тренер нэхъыщхьэу 
хэт ягъэувынуми, клубым къыпэщылъ къа-
лэнми ехьэлIахэр зэIубзкъым.

АБЫ щхьэкIэ къэмынэу, ди щIалэхэм чем-
пионатым зыхуагъэхьэзыр икIи къы кIэлъы-
кIуэ зэныбжьэгъугъэ зэIущIэр Кисловодск 
къалэм щригъэкIуэкIащ щэбэт кIуам. Ди ко-
мандэм къыпэщIэтащ профессиональнэ 
футболым мы гъэм къыхыхьэжа Нэзрань и 
«Ангушт»-р икIи, ди жагъуэ зэрыхъущи, 1:0-у 
къытекIуащ. Зэпеуэм и етIуанэ Iыхьэм ди 
хьэрхуэрэгъухэм я топджэгу Алиев Бекхъан 
ди гъуэм къыдигъэкIа топым налшыкдэсхэм 
жэуап екIу иратыжыфакъым. 

«Спартак-Налшыкым» а махуэм губгъуэм 
къригъэхьащ Каркаевыр, Березовыр, Къар-
дэныр, Молэмусэр, КIэдыкIуейр, Торосян, 
Се ляевыр, Жангуразовыр, ХьэцIыкIур, Хьэ-
шырыр, ЛIупыр. 

Налшык дэсхэм адэкIэ къыпэщылъщ Псы-
хуабэ къалэм щыIэу «Динамо-Ставро-
поль»-м IущIэну. НэхъапэIуэкIэ хъыбар зэры-

вэдгъэщIащи, адыгэ щIалэ Шакъ Ашэмэз а 
командэм и тренер нэхъыщхьэу иджыблагъэ 
ягъэуващ. Ауэ абы ирихьэлIэу «Спартак-Нал-
шыкым» тренер нэхъыщхьэрэ клубым и 
унафэщIрэ игъуэтыну гугъэ тщIынщ…   ЗэкIэ, 
командэм долажьэ футболеплъ хэм фIыуэ 
яцIыху Битокъу Тимур. 

Чемпионатым зыхуагъэхьэзыру ирагъэ-
кIуэкI зэIущIэхэм я иужьрейуэ налшыкдэсхэр 
хуэзэнущ Грознэм и «Ахъмэт» командэм и 
щIалэгъуалэ гупым. ЗэIущIэр щекIуэкIынур 
Кисловодскщ, мазаем и 25-м. 

Мыдрейуэ, зыфIэгъэщIэгъуэнхэм мып-
хуэдэ хъыбаркIи дадэгуэшэнщ. Ди деж икIыу 
Мэхъэчкъалэ и «Динамо»-м тренер нэхъыщ-
хьэу кIуа Биджиев Хьэсэнбий командэм и 
унафэщIу иригъэкIуэкIа япэ зэIущIэр Кали-
нинград и «Балтика»-м иригъэхьащ, бжы-
гъэр 2:1-уэ. Ауэ, къыхэгъэщыпхъэщ, зэгуры-
Iуэу, футболистхэр зэкIэлъыпыту таймищкIэ 
зэрызэдэджэгуар, дэтхэнэри дакъикъэ 45-рэ 
хъууэ. 

ЗэIущIэм зэрыщIидзэу Сердеров Сердер 
дагъыстэнхэр япэ иригъэщат. 50-нэ дакъи-
къэм «Балтика»-м бжыгъэр зэхуэдэ ищIащ, 
127-нэ дакъикъэми япэ ищыжащ. 

ХЬЭЩЫКЪУЕЙ Олег. 

къалэнщи, дэри ар зэрыд-
гъэзэщIыным яужь дитщ.

Къэбэрдей-Балъкъэрым 
япэу щекIуэкIауэ аращ жур-
налист Ягодин Анатолэ и 
фэеплъ зэхьэзэхуэр. Нэхъа-
пэхэм ар Мэзкуу къалэм щы-
зэхэтащ, иужькIэ щIалэр 
щалъ хуа Новгород Ищхъэрэ 
къалэм щызэхашащ», - 
жиIащ Пак Павел. 

Иджырей зэхьэзэхуэм 
къри хьэлIат спортсмени 114-
рэ. Абыхэм ящыщу УФ-м 
спор тымкIэ щIыхь зиIэ и мас-
теру тIу, дунейпсо классым-
кIэ спортым и мастер цIэр 
зэрахьэу тху, спортым и мас-
теру 15 хэтащ.

Щхьэзакъуэ зэпеуэхэу я 
хьэлъагъ елъытауэ зыхэта 
гуп хэм япэ увыпIэр къыща-
хьащ Приволжскэ, Курыт, 
Сыбыр, КъуэкIыпIэ, Кавказ 
Ищх ъэрэ округхэм я лъэпкъ 
гвардиехэм я зауэлIхэр.

Гуп зэпеуэм япэ увыпIэр 
щиу быдащ Кавказ Ищхъэ-
рэм и Урысей гвардием, етIу-
анэр Сыбырым, ещанэр – 
Приволжскэ округым. 

Урысей гвардием и инсти-
тутхэм щеджэхэм ирагъэ-
кIуэкIа зэпеуэм щытекIуащ 
Саратов къалэм дэт дзэ ин-
ститутым и лIыкIуэхэр, етIу-
анэр Новосибирск, ещанэр 
Санкт-Петербург къалэхэм 
щыщхэрщ. 

Журналист Ягодин Анатолэ 
и фэеплъ зэхьэзэхуэм къы-
щыхэжаныкIахэм медалхэм-
рэ щIыхь тхылъхэмрэ ира тащ 
Урысей гвардием и спорт ко-
митетым и унафэщI, полко-

вник Пак Павел, къудамэм и 
унафэщI, полковник Киши-
нев Олег, КИФЩI-м и Урысей 
гвардием и унафэщIым и 
 къуэдзэ, полковник Степанов 
Вадим, Урысей гвардием и 
управленэу КъБР-м щыIэм и 
унафэщIым и къуэдзэ, полко-
вник Мэш Мурат, КъБР-м 
Кик боксингымкIэ и федера-
цэм и тхьэмадэ Къудей Алим, 
 КъБР-м БоксымкIэ и феде-
рацэм и Iэтащхьэ Бэрбэч 
Наж мудин сымэ. 

Урысей гвардием и спорт-
сменхэр спорт лIэужьыгъуэ 
куэдым къызэрыщыхэжа ны-
к Iым и щапхъэхэр мымащIэу 
къыпхуэхьынущ. Псалъэм 
папщIэ, Олимп джэгухэм 
псо ри зэхэту къыщахьа ме-
далхэм и процент 25-р 
абыхэм къалъос. Ахэр дуней 
псоми щыцIэрыIуэщ. Къап-
щтэмэ, Олимп джэгухэм я 
чемпиону 17-м Урысей гвар-
дием къулыкъу щрахьэкI, 
дыжьын, домбеякъ медал-
хэр къыщызыхьахэу 18-м, ду-
нейпсо чемпиону 40-м щIи-
гъум, УФ-м и чемпиону 70-м 
нэблагъэм. Абыхэм яхэтщ 
Олимп джэгухэм шорт-тре-
кымкIэ мызэ-мытIэу къы-
щыхэжаныкIа Елистратов 
Семён, Олимп джэгухэм 
тIэу нейрэ щытекIуа бэнакIуэ 
Власов Роман, лыжэ спор-
тымкIэ чемпионхэу Устюгов 
Сергейрэ Легков Александр-
рэ, псы есыным щыцIэры-              
Iуэ Колесников Климент 
сымэ. 

ХЬЭЩЫКЪУЕЙ Олег. 

Илъэс 35-рэ ирокъу советыдзэхэр Афга-
нистаным къызэрырашыжрэ. Абы ирихьэ-
лIэу гулъытэ хуащIащ Афганистаным лIы-
хъужьу щызэуа, дзэ къулыкъу гъуэгуанэ 
гугъур къэзыкIуахэу Жылау Хьэжмуратрэ 
Къардэн Барэсбийрэ.

УРЫСЕЙ МВД-м Кавказ Ищхъэрэ щIына-
лъэм щиIэ управленэ нэхъыщхьэм и  Жыла-
гъуэ советым и «За содействие» медалыр 
иратащ Урысей МВД-м Налшык къа лэм щыIэ 
и управленэм дознаниемкIэ и къудамэм и 
унафэщIым и къуэдзэ Жылау Хьэжмуратрэ 
Урысей МВД-м Шэджэм районымкIэ и къуда-
мэм и плъыр частым и оперативнэ дежурнэм 
и дэIэпыкъуэгъу, полицэм и прапорщик 
 Къардэн Барэсбийрэ. 

Дамыгъэ лъапIэр щаритым КъБР-м щыIэ 
МВД-м дэлажьэ Жылагъуэ советым и уна-
фэщI Мэкъушэ Руслан фIыщIэшхуэ яхуи-

щIащ илъэс 35-рэ ипэкIэ къэралым къалэн 
къащищIахэр лIыгъэ яхэлъу зыгъэзэщIахэм 
икIи ардыдэмкIэ ди хэкуми и шынагъуэнша-
гъэр къызэгъэпэщыным хэлъхьэныгъэ хуэ-
зыщIахэм.

- Зэи хуэмыдэу мы махуэм дигу къегъэкIыж 
хамэ къэрал зи зауэлI къалэныр щызы-
гъэзэщIахэм зэрахьа лIыхъужьыгъэшхуэр, - 
жиIащ абы. – Фэ лъы щагъэжа афган зауэм 
гъэунэхуныгъэ хьэлъэхэм фыщыпхыкIащ 
икIи ди Хэкум и гъунапкъэхэр хъумэным те-
ухуауэ къыфхуагъэува къалэнхэр щIыхь 
пылъу вгъэзэщIащ. Ноби къулыкъум фыпэ-
рытщ, республикэм жылагъуэ зэпIэзэ рыты-
ныгъэр щыгъэбыдэным, ди цIыхухэм я шы-
нагъуэншагъэр къызэгъэпэщыным хэлъ хьэ-
ныгъэ ин хувощI. А псом папщIэ фIыщIэшхуэ 
фхуэфащэщ, - къыхигъэщащ Мэкъушэм. 

БАХЪСЭН Азэмэт. 

